Кереш
Татарстан Республикасында Кеше хокуклары буенча вәкаләтле вәкилнең (алга таба – Вәкаләтле вәкил) «2011 елда Татарстан Республикасында кеше һәм граждан хокукларын һәм ирекләрен саклау турында» еллык доклады «Татарстан Республикасында Кеше хокуклары буенча вәкаләтле вәкил турында» 2000 елның 3 мартындагы 95 номерлы Татарстан Республикасы Законының 26 статьясы нигезендә әзерләнде.
Татарстан Республикасында кеше һәм граждан хокукларын һәм ирекләрен саклауның торышын бәяләү Вәкаләтле вәкилгә гариза бирүчеләрдән кергән шикаятьләрне, тикшерү материалларын карау нәтиҗәләрен гомумиләштерүгә, шулай ук Вәкаләтле вәкилнең җәмәгать ярдәмчеләре биргән мәгълүматка, дәүләт органнары һәм җирле үзидарә органнары мәгълүматларына, хөкүмәткә карамаган хокук яклау оешмалары һәм массакүләм мәгълүмат чаралары ирештергән хәбәрләргә, республика ведомствоара комиссияләре материалларына нигезләнде.
2011 елда кеше хокукларын саклау торышына кеше тормышының сәламәтлек саклауга хокук, торакка хокук, хезмәткә хокук, социаль ярдәм чараларына хокук кебек мөһим өлкәләрендәге хәлне анализлау аркылы бәя бирелде. Әлеге какшамас кеше хокукларының кыйммәте илкүләм законнарда гына түгел, ә Россия Федерацияcе тарафыннан ратификацияләнгән халыкара хокукый актларда да: Кеше хокукларын һәм төп ирекләрне яклау турындагы конвенциядә, Европа социаль хартиясендә һ.б. билгеләнгән.
Докладта шулай ук хәрби хезмәткә чакыру буенча хәрби хезмәткәр, мигрантлар, мәҗбүри тоту урыннарындагы затларның хокукларын саклауга бәя бирелә, шуңа өстәп, тиз арада хәл итүне таләп итүче аерым очраклар анализлана.

Гражданнар мөрәҗәгатьләрен анализлау
Гражданнар мөрәҗәгатьләре белән эшләү Вәкаләтле вәкил эшчәнлегендә өстенлекле юнәлешне тәшкил итә. Ул, хокуклар бозылу очраклары ачыкланганда, аларны кире кайтаруда булышлык яисә, таләп ителсә, юридик ярдәм күрсәтергә, һәм, иң мөһиме, кеше һәм граждан хокукларын һәм ирекләрен саклау өлкәсендә системалы проблемаларны ачыкларга һәм аларны хәл итүдә төгәл адымнар ясарга, шул исәптән компетентлы органнарга хәбәр итәргә мөмкинлек бирә.
2011 елда Вәкаләтле вәкил исеменә гражданнардан 2035 шикаять һәм бүтән мөрәҗәгатьләр кабул ителде. Мөрәҗәгатьләрнең саны, 2010 ел белән чагыштырып караганда, 48,1% ка (1 таблица) артты. Иң күп мөрәҗәгать Казан (387 мөрәҗәгать) һәм Чаллы (134) шәһәрләреннән, шулай ук республиканың Зеленодольск (70), Менделеевск (23), Түбән Кама (22), Чистай (19), Лаеш (17), Биектау (15), Питрәч (13), Әлмәт (13), Арча (11), Тәтеш (11), Югары Ослан (10) муниципаль районнарыннан керде. Гражданнар тарафыннан Вәкаләтле вәкил исеменә язма рәвештә юллана торган мөрәҗәгатьләрдән һәм шәхси кабул итүне үткәрүдән тыш (Вәкаләтле вәкил аппаратында Кеше хокуклары буенча вәкаләтле вәкилнең үзе тарафыннан 94 граждан кабул ителде), эш республика шәһәрләре һәм районнарында уза торган күчмә кабул итүләрдә (Вәкаләтле вәкил 9 районда: Бөгелмә, Югары Ослан, Зеленодольск, Менделеевск, Түбән Кама, Нурлат, Питрәч, Чистай районнарында, Чаллы шәһәрендә 110 кешене кабул итте), шулай ук гражданнарны дәүләт органнары җитәкчеләре белән (Татарстан Республикасы сәламәтлек саклау министры А.Р.Фәррахов, Федераль суд приставлары хезмәтенең Татарстан Республикасы буенча идарәсе җитәкчесе Х.Г.Шәрипов, Татарстан Республикасы хәрби комиссары С.Н.Погодин, Федераль җәзалар үтәтү хезмәтенең Татарстан Республикасы буенча идарәсе башлыгы Д.З.Хәмәдишин белән) берләштерелгән (тематик) кабул итүләрдә башкарылды. Аларда 46 кеше кабул ителде.
Кергән мөрәҗәгатьләр буенча түбәндәге карарлар чыгарылды: 202 мөрәҗәгать буенча гражданнарның хокуклары кире кайтарылды, 1789 мөрәҗәгать буенча аңлатмалар бирелде, 44 очракта мөрәҗәгатьне карау кире кагылды. Гражданлык эшләрен судта карауда Вәкаләтле вәкилнең өченче зат сыйфатында катнашуы тәҗрибәсе башлангыч алды (барлыгы 10 суд процессы булды). Республикада башланган әлеге тәҗрибәне уңай күренеш һәм Россия Федерациясе субъектында кеше хокуклары буенча вәкаләтле вәкил эшчәнлегендә, тулаем алганда, үзгәлек дип саныйбыз.
1 таблица
	Күрсәткечләр
	Саны
	%

	Бозылган хокуклар кире кайтарылды
	202
	9,9

	Аңлатмалар (консультацияләр) бирелде
	1789
	87,9

	Карау кире кагылды
	44
	2,2

	Мөрәҗәгатьләрнең гомуми саны
	2035
	100,0


2011 елдагы мөрәҗәгатьләрнең тематик структурасы түбәндәге рәвешне алды.

2 таблица
	№
	Мөрәҗәгатьләр темасы
	Мөрәҗәгать-ләр саны 
	%

	1
	Торак мәсьәләләре, шул исәптән торак-коммуналь хезмәт күрсәтү мәсьәләләре 
	477
	23,4

	2
	Суд карарлары белән риза булмау
	324
	15,9

	3
	Хокук саклау органнары хезмәткәрләренә карата шикаятьләр
	320
	15,7

	4
	Халыкны социаль тәэмин итү һәм социаль яклау
	217
	10,7

	5
	Мәҗбүри тоту урыннарында затларны тоту шартлары
	155
	7,6

	6
	Хезмәт законнары
	111
	5,5

	7
	Россия Федерациясе Кораллы Көчләрендә хезмәт итү
	72
	3,5

	8
	Медицина хезмәте күрсәтү
	68
	3,3

	9
	Мәгариф 
	41
	2,0

	10
	Җир мәсьәләләре
	36
	1,8

	11
	Россия Федерациясе гражданлыгын алу һәм паспорт бирү
	30
	1,5

	12
	Башкару эше
	16
	0,8

	13
	Башка мәсьәләләр
	168
	8,3

	Барлыгы 
	2035
	100,0


Вәкаләтле вәкилнең интернет аша кабул итүе аркылы алынган мөрәҗәгатьләрнең саны артты: 2010 ел нәтиҗәләре буенча 58 мөрәҗәгать булса, 2011 ел нәтиҗәләре буенча – 350.
Алдагы еллардагы кебек үк, гражданнар шикаятьләренең (бүтән төр мөрәҗәгатьләренең) иң зур өлеше торак мәсьәләләре белән бәйле. Кагыйдә буларак, алар халыкның социаль яклауга мохтаҗ төркеме вәкилләренең торак шартларын яхшыртуга кагыла.
Хокук саклау органнары хезмәткәрләренең гамәлләренә (гамәл башкармауларына) яки хөкемнәренә карата бирелгән шикаятьләрнең шактый күп булуы күренә. Булган мәгълүматлардан чыгып кына хокук саклау органнарына халык ышанычы кимү турында нәтиҗә чыгару дөрес булмас. Бу, иң элек, тематик шикаятьләр алынганда, Вәкаләтле вәкилнең гражданнарны хокук саклау органнары белән бергәләшеп кабул итүенә бәйле булса кирәк.
Мәҗбүри тоту урыннарында затларны тоту шартларына һәм Россия Федерациясе Кораллы Көчләрендә хезмәт итүгә кагылышлы мөрәҗәгатьләр санының, алдагы еллар белән чагыштырып караганда, күбрәк булуы, Вәкаләтле вәкил фикеренчә, шулай ук әлеге халык төркемнәре вәкилләре белән аерым юнәлештә эш алып бару нәтиҗәсе, мөгаен.
Татарстан Республикасы гражданнарының хокукларын һәм ирекләрен яклау эшендә Кеше хокуклары буенча вәкаләтле вәкилнең муниципаль берәмлекләрдәге җәмәгать ярдәмчеләре роле үсә бара. Алар – җирле халык арасындагы тәҗрибәле һәм абруйлы кешеләр. Алар арасында төрле белгечлек вәкилләре: юристлар, педагоглар, икътисадчылар, табиблар һ.б.ш. бар. Алар барысы да зур тормыш тәҗрибәсенә ия һәм халыкны борчыган мәсьәләләр турында яхшы белә, хокук яклау һәм хокук белеме бирү эшләрен алып бара, күп кенә мәсьәләләрне урыннарда кичектергесез, ягъни артык хатлар язышып тормыйча гына хәл итә. Безгә керә торган бер мөрәҗәгать тә игътибардан читтә калмый. Аларның һәркайсы буенча диярлек (шул исәптән дәүләт органнары белән берлектә) тикшерүләр үткәрелә. Тиешле структураларга сорау һәм үтенечләр җибәрелә, гариза бирүчеләргә квалификацияле киңәшләр һәм аңлатмалар бирелә.
2011 ел дәвамында җәмәгать ярдәмчеләре сәламәтлек саклау учреждениеләрендә, тулай торакларда, вакытлыча тоту изоляторларында тикшерүләр үткәрделәр, җирле үзидарә органнары, предприятиеләр, оешмаларның вазыйфаи затлары һәм башка структуралар белән үзара хезмәттәшлек итүне тәэмин иттеләр.
Гражданнарны җәмәгать ярдәмчеләренә мөрәҗәгать итәргә этәргән төп мәсьәләләр нигездә торак проблемаларына, социаль яклау, опека һәм попечительлек, хезмәт, җир бәхәсләре һ.б. мәсьәләләренә карый. 
Кукмара районында җәмәгать ярдәмчесе Г.Ф.Габдрахманованың җирле үзидарә органнары белән берлектә башкарылган эше нәтиҗәсендә К. исемле гражданның райондагы бер торак пунктының үзәк урамы яктыртылмавы турында мәсьәләсе хәл ителде. Кама Тамагы районында җәмәгать ярдәмчесе И.П.Маховик И. исемле гражданга фатирны беркетү өчен кирәкле документларны хәзерләргә булышты. Инвалидлык группасын алганда барлыкка килгән чуалчыклыклар буенча мөрәҗәгать иткән М. исемле гражданның шикаяте Арча районындагы җәмәгать ярдәмчесе Р.А.Хидиятов ярдәме белән тулысынча канәгатьләндерелде, ә халыкның үзәк даруханәгә кергәндә пандусларның булмавына карата шикаять белән мөрәҗәгате буенча тиз хәрәкәтләнә алмаган халык төркеме өчен чакыру төймәсен урнаштыруда ярдәмче тарафыннан булышлык күрсәтелде.
Вәкаләтле вәкилнең Лениногорск районындагы җәмәгать ярдәмчесе Н.И.Сәйдәшевкә Кошевой урамындагы 6 нчы йорттан «Экватор» кибетенә кадәр тротуар булмауга карата шикаять белдерелгән күмәк мөрәҗәгать кергән. Кешеләр, үз гомерләрен куркыныч астына куеп, автомобильләр йөри торган юлдан барырга мәҗбүр булган. Вәкаләтле вәкилнең җәмәгать ярдәмчесе катнашканнан соң, әлеге мәсьәлә хәл ителде: тротуар төзү эшләре тулысынча башкарылды. Түбән Кама муниципаль районында җәмәгать ярдәмчесе Т.В.Трошина ярдәме белән Б. исемле гражданга тиз арада фатирына җылылык бирелде, гәрчә гариза бирүченең йорт идарәсенә күпсанлы мөрәҗәгатьләре җавапсыз калган булсалар да. Шулай итеп, Кеше хокуклары буенча вәкаләтле вәкилнең җәмәгать ярдәмчеләре тарафыннан барлыгы 1,5 меңнән артыграк мөрәҗәгать карап тикшерелде.
Статистика күрсәткәнчә, Вәкаләтле вәкил институты эшләү чорында Татарстан Республикасында халыкны борчыган төп четерекле мәсьәләләр элеккечә кала бирә һәм үзенең әһәмиятлелеген югалтмый.
Гражданнар мөрәҗәгатьләре белән эшләү эшендә Татарстан Республикасында Кеше хокуклары буенча вәкаләтле вәкил тарафыннан 2012 елга билгеләнгән төп бурычлар түбәндәгеләр:
гражданнар мөрәҗәгатьләре белән эшләүне камилләштерүгә комплекслы якын килүне гамәлгә ашыру, бу мөрәҗәгать итүченең проблемасын гына түгел, ә проблеманы гомумән алып хәл итүне күздә тота;

гражданнар билгеләгән иң кискен проблемаларны аерып чыгару һәм, шул темаларга багышлап, «түгәрәк өстәлләр» үткәрү;
иң мөһим темалар буенча «кайнар» телефон элемтәләрен, гражданнарны видеоэлемтә режимында кабул итүне, республиканың ерак урнашкан торак пунктларында гражданнарны күчмә кабул итүне оештыру һәм үткәрү;
министрлык һәм ведомстволар вәкилләре белән гражданнарны бергәләп (тематик) кабул итүләрне оештыру һәм үткәрү эшләрен камилләштерү;
гражданнар мөрәҗәгатьләре буенча Кеше хокуклары буенча вәкаләтле вәкил һәм Вәкаләтле вәкил аппараты хезмәткәрләре судларда өченче затлар сыйфатында катнашу;

Кеше хокуклары буенча вәкаләтле вәкилнең җәмәгать ярдәмчеләре эшенең нәтиҗәлелеген (шул исәптән, видеоконференцияләр үткәрү аша) күтәрү.
Хезмәт мөнәсәбәтләре өлкәсендә кеше хокукларын саклау
Халыкны эш белән тәэмин итүнең, хезмәткәрнең үзенә яшәү өчен акча эшләүгә хокукын нәтиҗәле яклауның югары һәм тотрыклы дәрәҗәсенә ирешү һәм мөмкин булган кадәр шул дәрәҗәдә тотуны төп максатларның берсе сыйфатында алу бурычлары Россия Федерациясе тарафыннан ратификацияләнгән Европа социаль хартиясе белән билгеләнгән.
Хезмәт мөнәсәбәтләре өлкәсендә кеше хокукларының саклануы торышына тулаем бәя биргәндә, иң элек, республикада хәзерге вакытта халыкны эш белән тәэмин итү, хезмәт хакын үз вакытында түләү һәм «караңгы» хезмәт базарын бетерү мәсьәләләренә зур игътибар бирелүне ассызыкларга кирәк. 2011 елда халык тормышының сыйфатын характерлаучы күрсәткечләрнең үсүе күзәтелде: хезмәт хакы 15% тан, халыкның акчалата керемнәре 12% тан күбрәккә арткан. 
Моның белән бергә, хезмәт өчен түләүгә бәйле мәсьәләләр хезмәт мөнәсәбәтләре өлкәсендә иң таралган проблемалар булып кала бирә. Вәкаләтле вәкил үз эшчәнлегендә хезмәт хакын түләүгә караган таләпләрнең үтәлмәве проблемасы белән очраша, гәрчә мондый гарантияләр Россия Федерациясе Конституциясе һәм Хезмәт кодексы белән бирелгән булсалар да. Республика предприятиеләрендә хезмәт хакы буенча вакыты бозылган бурыч 2012 елның 1 гыйнварына 59,0 млн. сум (3773 кеше) тәшкил итте. Аерым оешмаларда хезмәт хакы буенча бурыч дистәләгән һәм хәтта йөзәрләгән кешегә кагыла. Мәсәлән, «ФОН» ябык акционерлар җәмгыятенең «Ключищенская керамика» филиалында Вәкаләтле вәкил тәкъдиме белән Татарстан Республикасында Дәүләт хезмәт инспекциясе тарафыннан үткәрелгән тикшерү барышында оешманың 183 хезмәткәренә 5 999,163 мең сум, шул исәптән 2011 елның феврале өчен - 1 222,789 мең сум, 2011 елның марты өчен - 2 308,053 мең сум, 2011 елның апреле өчен - 2 468,320 мең сум күләмендә хезмәт хакы буенча бурычы булу ачыкланды.
Татарстан Республикасы судларына, узган еллардагы кебек үк, хезмәткәрләрнең эш бирүчеләргә карата хезмәт хакы түләүнең бозылуы турында ун меңләп дәгъвасы кабул ителде. Татарстан Республикасында Суд департаменты идарәсе биргән мәгълүматлар мондый дәгъваларның 90% тан артыгының суд тарафыннан канәгатьләндерелүе турында хәбәр итә. Бу мәгълүматларны анализлау шуны күрсәтте: соңгы ике ел дәвамында үзләренең хезмәт хакы алуга хокукларын яклап чыгарга мәҗбүр булган иң күп гражданнар саны республиканың Аксубай, Алексеевск, Баулы, Буа, Чүпрәле, Чирмешән муниципаль районнарына туры килә.
Татарстан Республикасында Дәүләт хезмәт инспекциясе мәгълүматлары буенча, хезмәт мөнәсәбәтләре өлкәсендә иң проблемалы республика шәһәрләре дип икътисад тармаклары динамикалы үсештә булган шәһәрләр танылган (Казан, Чаллы, Түбән Кама, Әлмәт, Бөгелмә, Алабуга шәһәрләре).
2011 елда Федераль суд приставлары хезмәтенең Татарстан Республикасы буенча идарәсенең структур бүлекләрендә хезмәт хакы буенча бурычны түләтү турында гомуми суммасы 548,362 млн. сум тәшкил иткән 27 322 башкару эше каралган. Гомуми суммасы 425,424 млн. сум тәшкил иткән 24 467 башкару эше яки 89,6 % ябылган, алар арасыннан гомуми суммасы 218,186 млн. сум тәшкил иткән 19 386 башкару эше яки 79,2 % фактта башкарылган. Прокурорлар хөкеменә нигезләнеп, хезмәт өчен түләү турында законнарны бозган өчен 1010 зат административ җаваплылыкка тартылган, аларның 19ы – эштән алынган.
Гражданнарның шикаятьләрен анализлау түбәндәге нәтиҗәне чыгарырга мөмкинлек бирде: узган елда да хезмәт хакы буенча бурычларны, бала тәрбияләү буенча пособиеләрне түләү турында суд карарларының законлы көченә керүе һәрвакытта әлеге суммалар, шул исәптән «түләү мөмкинлекләре булган» эш бирүчеләр тарафыннан чынбарлыкта түләнгән дигән сүз түгел. Кайбер эш бирүчеләр үзләренең фактик урнашу урыннарын алыштыралар. Нәтиҗә буларак, бурычлы эш бирүчене хезмәткәрләр генә түгел, хәтта контроль-күзәтү органнары вәкилләре дә таба алмыйлар.
Шул рәвешле, мәсәлән, «Тэнсиланд» җаваплылыгы чикләнгән җәмгыяте хезмәткәрләре Вәкаләтле вәкилгә хезмәт хаклары түләнмәү турында мөрәҗәгать иттеләр. Бурычны түләү турында законлы көченә кергән суд карары бар, ләкин, бурычлының урнашу урынын билгеләп булмаганга күрә, чынбарлыкта ул үтәлмәгән. Әлеге оешма Зәй шәһәрендә теркәлгән, әмма инде озак вакыт дәвамында анда чынбарлыкта эшчәнлек алып бармый.
Әлеге проблема, берсүзсез, яңа түгел, шуңа күрә дә һәр муниципаль берәмлектә әлеге хәлнең торышын бәяләү һәм мондый очракларны бетерү буенча төгәл карарлар чыгару таләп ителә. Суд карарының кичектергесез үтәлүенә булышлык итү йөзеннән, шәһәр (район) судларының Тормыш дәрәҗәсен күтәрү һәм керемнәрне легальләштерү буенча ведомствоара территориаль комиссияләр рәисләренә хезмәт өчен түләү буенча барлык канәгатьләндерелгән дәгъвалар турында хәбәр итеп торуы тормышка ашырыла алган чараларның берсе булып тора. Ведомствоара комиссияләргә шулай ук ай саен эш бирүчеләр тарафыннан күрелгән чаралар буенча, шул исәптән суд приставлары хезмәтенең тиешле территориаль бүлекләренә мәгълүмат тапшыру өчен мониторинг үткәрү зарур. 
Эшләүче гражданнарның хезмәтен һәм иминлеге техникасын саклау өлешендә элеккечә бозулар күзәтелә. Узган елда, Татарстан Республикасы Дәүләт төзелешкә күзәтчелек инспекциясе, Татарстан Республикасы Хезмәт, халыкны эш белән тәэмин итү һәм социаль яклау министрлыгы вәкилләре белән берлектә, Вәкаләтле вәкил һәм аның исеменнән эш йөртүчеләр тарафыннан Казан шәһәрендә урнашкан төзелеш объектларына берничә тикшерү үткәрелде. Аларның максаты имин хезмәт шартларын тәэмин итүгә, төзелеш өлкәсендә хезмәтне саклау буенча норматив хокукый актлар таләпләрен үтәүгә булышлык күрсәтү булды. Үткәрелгән тикшерүләрнең һәрберсе объектта эшләүчеләрнең тормышына һәм сәламәтлегенә чынлап торып куркыныч янаган шартларның булуына китергән төзелештә хезмәт иминлеге таләпләренең нык бозылуын күрсәтте. Шулай, «Универсиада авылы. Халыкара мәгълүмат үзәге» (Казан шәһәре, Җиңү проспекты) объектында төзелеш мәйданчыгындагы эшләрнең эшләүчеләр тарафыннан кирәкле үзеңне саклау чараларыннан башка башкарылуын күрсәтте. Монан тыш, биектә эшләү билбауларсыз башкарылган. Тикшерү вакытында шулай ук хезмәтне һәм аның шартларын саклау буенча эшне оештыруга һ.б. караган документлар күрсәтелмәде. Сыртланова урамында урнашкан «Гимнастика үзәге» объектында янучан газ тутырылган баллоннарны саклау һәм куллану махсус арбаларсыз, ояларсыз, читлекләрсез һәм аларның төшеп китүен булдырмый торган башка җайланмаларсыз башкарылган, төзелеш күперчәләре тар тактада урнаштырылган, лифт шахталары әйләндереп алынмаган, эретеп ябыштыру эшләрен алып барганда киелергә тиешле махсус кием булмаган, төзүчеләрнең каска киеп эшләүләре сирәк очракларда гына күренгән.
2010 ел белән чагыштырып караганда, республикада һөнәр белән бәйле авырулар һәм агулануларның саны нык арту күзәтелә (2011 елда һөнәр белән бәйле авырулар 10 мең хезмәткәргә 1,47; 2010 елда - 10 мең хезмәткәргә 1,45; 2011 елда һөнәр белән бәйле агуланулар 10 мең хезмәткәргә 0,04; 2010 елда - 10 мең хезмәткәргә 0,01).
Татарстан Республикасында Дәүләт хезмәт инспекциясе мәгълүматларына караганда, эшләү урыннарын хезмәт шартларына кагылышлы аттестацияләгәндә ачыкланган бозуларның саны, узган еллар белән чагыштырып караганда, арткан (1303 – 2011 елда, 1162 –  2010 елда, 1194 – 2009 елда).
Кызганыч, әмма производстводагы бәхетсезлек очраклары нәтиҗәсендә һәлак булган хезмәткәрләрнең саны шул ук дәрәҗәдә кала бирә. Татарстан Республикасында Дәүләт хезмәт инспекциясенең оператив мәгълүматлары буенча, 2011 елда республика оешмаларында үлемгә китергән 88 (2010 елда – 91) бәхетсезлек очрагы, төркем белән 24 (2010 елда – 47) бәхетсезлек очрагы булган, аларның нәтиҗәсендә 107 хезмәткәр (2010 елда – 108) вафат булган. 2011 елда 230 (2010 елда – 225) зур бәхетсезлек очраклары булган. Прокуратура, Тикшерү комитетының тикшерү идарәсе үткәргән тикшерүләр барышында эш бирүчеләрнең, аеруча кече һәм урта эшмәкәрлек секторында, бәхетсезлек очракларын яшереп калу фактлары ачыкланган.
Моннан тыш, Вәкаләтле вәкил фикеренчә, барлык кызыксынган министрлык һәм ведомстволарга хезмәткәрләрне эштән азат иткәндә законлылыкның үтәлеше мәсьәләсенә зур игътибар бирергә кирәк. Хезмәт мөнәсәбәтләре өлкәсендәге әлеге бозу латентлыкка ия. Татарстан Республикасында Суд департаменты идарәсе биргән мәгълүматлар исә эшләгән урынга кире кайтару турында дәгъва бирү очракларыннан яртысының диярлек суд инстанцияләре тарафыннан канәгатьләндерелүен күрсәтә. Статистика мәгълүматларын исәпкә алып, шуны әйтергә мөмкин: муниципаль берәмлекләрдән чыгып карасак, эшләгән урынга кире кайтару турында судларга ешрак Чаллы шәһәрендә (19 – 2011 елның беренче яртыеллыгында, 82 – 2010 елда), Казан шәһәренең Вахитов районында (14 – 2011 елның беренче яртыеллыгында, 33 – 2010 елда) һәм Совет районында (15 – 2011 елның беренче яртыеллыгында, 12 – 2010 елда), шулай ук Тукай муниципаль районында (7 – 2011 елның беренче яртыеллыгында, 9 – 2010 елда) яшәүчеләр мөрәҗәгать иткән.
Шулай, узган елда шәхси кабул итү вакытында Вәкаләтле вәкилгә мөрәҗәгать иткән А. һәм Г. исемле гражданнарның эшләгән урыннарына кире кайтару турында Вәкаләтле вәкил бәяләмәсе Апас муниципаль районының мәгариф бүлегенә юлланды. Ләкин әлеге бәяләмә күрсәтелгән орган тарафыннан үтәлмәде, нигез итеп бозуларның контроль-күзәтү органнары тарафыннан теркәлмәвен күрсәттеләр (монда эшнең шартларына һәм аларга карата кулланыла торган закон нормаларына бернинди нигезләүләр дә юк иде). Нәтиҗәдә А. Һәм Г. исемле гариза бирүчеләр эшләгән урыннарына суд тәртибендә кире кайтарылдылар. Моның өчен Вәкаләтле вәкил тарафыннан үткәрелгән тикшерү материаллары судка эш бирүченең намуссызлыгына дәлил сыйфатында тапшырылды.
2011 елда Вәкаләтле вәкил Казан, Зеленодольск, Бөгелмә шәһәрләреннән пенсия яшенә җитеп килүче гражданнардан, эшкә урнашу мөмкинлеге булмау сәбәпле, вакытыннан алда пенсия билгеләнү турында шикаятьләр алды. Гамәлдәге законнар эш белән тәэмин итү органнарына билгеле бер категориягә караган затларга картлык буенча хезмәт пенсиясен, шул исәптән аларның ризалыгы белән вакытаннан алда билгеләнә торган картлык буенча хезмәт пенсиясе алу хокукын бирә торган яшькә җиткәнче чорга пенсия билгеләү хокукын бирә, ә моны тәкъдим итү аларның бурычларына керми. Эш белән тәэмин итү хезмәте органнарының җаваплары үз чиратында гражданнарның вакытыннан алда пенсиягә хокукларының бирелгән квоталарның тулуына бәйле булуы турында сөйли. Бүлеп бирелә торган квоталарның аз булуы турында да хәбәр ителә. Вәкаләтле вәкил әлеге очрак белән ризалашып булмый, дип саный. Мондый мәсьәләләрне хәл иткәндә, Халыкны эш белән тәэмин итү үзәкләрендәге хезмәткәрләр өчен хезмәт базарындагы вәзгыятьне (граждан ия булган һөнәри күнекмәләрнең соралу дәрәҗәсе һ.б.ш.) һәм дә гариза бирүче дучар булган тормыш шартларын исәпкә алган ачык индикаторлар таләп ителә.
Ни кызганыч, әмма Россия Федерациясе Пенсия фондына иминият кертемнәренең эш бирүчеләр тарафыннан күчерелмәве проблемасы аеруча мөһим булып кала бирә. Россия Федерациясе Конституция Судының 2007 елның 10 июлендәге 9-П номерлы карары белән «Россия Федерациясендә хезмәт пенсияләре турында» 2001 елның 17 декабрендәге Федераль законның 10 статьясындагы 1 пункт нигезләмәләре, аерым алганда, хезмәт пенсиясенә хокук билгеләгәндә исәпкә алына торган иминият стажына иминият кертемнәре тулысынча яки өлешчә түләнмәгән эш чорын кертмәскә һәм хезмәт пенсиясен билгеләгәндә (яңадан исәпләгәндә) аның иминият өлеше күләмен киметергә рөхсәт бирүгә туры килгән өлеше, Россия Федерациясе Конституциясенә каршы килә дип танылган.
Вәкаләтле вәкил фикеренчә, шул рәвешле намуссыз эш бирүчеләрдән зыян күргән, шул исәптән Россия Федерациясе Пенсия фондына аның иминият стажына кертелә торган эш һәм (яки) бүтән эшчәнлек чорларын раслаган шәхси (шәхсиләштерелгән) исәп белешмәләренең эш бирүче тарафыннан бирелмәү очракларында, гражданнарның хокукларын гамәлгә ашыруның төгәл механизмнарын булдыру кирәк.
Мондый чараның зарурлыгы Вәкаләтле вәкилгә мөрәҗәгать иткән «Восстание-1» һәм «Тасма-1» ачык акционерлар җәмгыятенең элеккеге хезмәткәрләре мисалында ачык күренә. Әлеге предприятиеләр мәҗбүри пенсия иминияте системасында шәхси (шәхсиләштерелгән) исәпне гамәлгә ашыру өчен кирәкле белешмәләрне 2005-2007 елларны үз эченә алган чорга бирмәгәннәр. 2006 елда алар бурычларын үзләре кире кайтара алмаучылар дип танылдылар һәм аларга мөнәсәбәттә конкурс эше кертелде. Хәзерге вакытка ике җәмгыятьтә дә конкурс эше төгәлләнде, Бердәм дәүләт юридик затлар реестрына аларны бетерү турында язма кертелде. Шулай итеп, элеккеге оешмалар, «уңышлы» ябылып, үзләрен иминият кертемнәре күчерү йөкләмәләреннән азат иттеләр. Ни кызганыч, әмма хәзерге шартларда әлеге нәтиҗә мөрәҗәгать иткән гражданнарның пенсия күләменә тәэсир итәчәк.
Гомумән, гражданнарның хезмәт турындагы законнарның бозылуы мәсьәләләренә кагылышлы мөрәҗәгатьләренең төп сәбәпләре җитәкчеләрнең һәм белгечләрнең хезмәт турындагы законнарны белмәве аркасында барлыкка килгән компетентсызлыкта, шулай ук аңлы рәвештә бозуда дип ассызыкларга мөмкин.
Вәкаләтле вәкил республиканың контроль-күзәтү органнары һәм муниципаль берәмлекләрнең җирле үзидарә органнары хезмәт урыннарындагы хокук мөнәсәбәтләре өлкәсендә системалы рәвештә һәм алдан уйлап бозуларга юл куючы эш бирүчеләргә карата килештерә алмаслык позициядә торырга тиеш дип уйлый. Моның бер чарасы Административ хокук бозулар турында Россия Федерациясе Кодексының 5.27 статьясы буенча (хезмәт турында һәм хезмәтне саклау турында законнарны бозу) административ җаваплылыкка тартылган эш бирүчеләрне тормыш дәрәҗәсен күтәрү һәм керемнәрне легальләштерү буенча ведомствоара территориаль комиссияләрнең контроленә алудан һәм, кабат бозулар турында сигналлар булуга, ахырда намуссыз эш бирүчеләрне төшереп калдыруга китерәчәк гамәлләр турында карар кабул итү өчен, Татарстан Республикасында Дәүләт хезмәт инспекциясенә хәбәр итүдән гыйбарәт. 
Шул ук вакытта хезмәт мөнәсәбәтләре өлкәсендә кеше хокукларын саклау эш бирүчеләргә карата контроль-күзәтү органнары тарафыннан санкцияләр куллануга гына нигезләнә алмый. Монда мәнфәгатьле якларның конструктив диалогы булырга тиеш.
Татарстан Республикасы Министрлар Кабинетының 2009 елның 16 сентябрендәге 641 номерлы карары белән расланган 2010-2012 елларга Татарстан Республикасында хезмәт шартларын һәм аны саклауны яхшырту максатчан программасын тормышка ашыру кысаларында Татарстан Республикасы Хезмәт, халыкны эш белән тәэмин итү һәм социаль яклау министрлыгы тарафыннан «Эш урыннарына хезмәт шартлары буенча аттестация үткәргәндә мөһим мәсьәләләр» темасына зона семинарлары үткәрү уңай бәяләнерлек тәҗрибә. Предприятие һәм оешмаларның, кече һәм урта эшкуарлык субъектларының җитәкчеләре һәм белгечләре өчен оештырылган әлеге семинарлар эшендә Вәкаләтле вәкил аппараты хезмәткәрләре дә катнашты. 
Моңа бәйле рәвештә, Вәкаләтле вәкил бүтән министрлык һәм ведомстволарга да охшаш форматтагы һәм хезмәт мөнәсәбәтләре өлкәсендә кеше хокукларына кагылышлы башка темаларга багышланган семинарлар үткәрү турындагы мәсьәләне карарга кирәк дип уйлый. Алар, иң беренче чиратта, хезмәт иминлеге нормаларын һәм кагыйдәләрен үтәү турында, хезмәт хокукларын судта һәм, монысы аеруча мөһим, судка кадәр булган баскычта яклау тәртибе хакында булырга тиеш.
Торак хокукларын саклау
Республикада татарстанлыларның торак хокукларын тормышка ашыру буенча зур эш алып барыла, торак төзү һәм кулланышка кертү, шул исәптән социаль ипотека программасы буенча Бөек Ватан сугышы ветераннарының торак шартларын яхшырту торышына даими мониторинг ясала. Гражданнарны авария хәлендәге торак фондыннан күчерү мәсьәләсенә җитди игътибар бирелә. 2011 елда республика 2390 мең кв.метр күләмендә торакны кулланышка кертү буенча алынган йөкләмәләрен үтәде, бу 2010 елда ирешелгәннән 18 процентка артыграк булды. Халыкның торак белән уртача тәэминаты 10 ел эчендә бер кешегә 19 кв.метрдан 22,8 кв.метрга җитте. 2010-2011 елларны үз эченә алган чорда Бөек Ватан сугышы ветераннарын торак белән тәэмин итү өчен республикага 14,33 млрд. сум күчерелде. Бөек Ватан сугышы ветераннары булган 16683 кешедән (торак шартларын яхшыртуга мохтаҗ затлар сыйфатында исәптә торган Татарстан Республикасында яшәүчеләр) 14870 кеше үзләренең тормыш шартларын яхшырттылар.
2011 ел дәвамында торак хокукларын тормышка ашыруга кагылышлы мөһим норматив актлар кабул ителде. Капиталь ремонтлау программасы буенча 4,2 млрд. сумны тәшкил иткән гомуми суммага бер меңнән артык торак йорт төзекләндерелде.

Шулай да торак хокукларын тормышка ашыру өлкәсендә проблемалар бар. Вәкаләтле вәкилгә кергән гражданнар мөрәҗәгатьләренең зур өлеше халыкның социаль яклауга мохтаҗ категорияләренең торак хокукларын тәэмин итү белән бәйле. Узган еллардагы кебек үк, торак шартларын яхшыртуга хокуклары булган гражданнар җирле үзидарә органнарының аңлавына һәрвакытта да ирешә алмыйлар. Алар торак урыннарына мохтаҗлар сыйфатында исәпкә куелганда да, торак бирелгәндә дә нигезләнмәгән комачаулыкларга тап булалар.
Хәтта төгәл бер гражданга торак шартларын яхшыртуга мохтаҗ зат сыйфатында исәпкә куелуга хокук бирүче суд карары була торып та, җирле үзидарә органнары аны үтәүне башларга омтылмыйлар. Вәкаләтле вәкил, суд карарын, гариза бирүчеләрнең суд приставлары хезмәтенә мөрәҗәгатьләре булмаган очракта да, муниципаль берәмлекләр башкарма комитетларының ихтыярый үти алулары турында күрсәтеп, үзен мондый очракларга катнашырга тиеш дип саный.
Шул рәвешле, Кеше хокуклары буенча вәкаләтле вәкил әлеге мәсьәлә буенча Вахитов һәм Идел буе районнары администрациясенә А. исемле гражданның шикаяте буенча мөрәҗәгать итте. Ул суд карарының үтәлүен, Вәкаләтле вәкилгә мөрәҗәгать иткәнгә кадәр, берничә ай дәвамында көткән.

Торак алуга бәйле мәсьәләләр катлаулырак була. Узган 2011 елда Вәкаләтле вәкилнең гражданнар мөрәҗәгатьләре белән эшендә гариза бирүчене торак урын белән тәэмин итүдә башкарма комитетларны, аерым алганда, Әлмәт, Зеленодольск, Чистай муниципаль районнарының, Казан шәһәренең башкарма комитетларын йөкләү турында законлы көченә кергән суд карарының, хәтта гражданнарның суд приставлары хезмәтенә мөрәҗәгатьләре булган очракта да, башкарма комитетлар тарафыннан үтәлмәве теркәлгән.
2010-2011 еллар эчендә Чистай районында мохтаҗ гражданнарга социаль наем шартнамәләре буенча торак бирергә мәҗбүр иткән 18 суд карары чыгарылган. 2010 елда шулардан 2 карар, 2011 елда – 4 карар үтәлгән.
Мисал өчен, Чистай шәһәр суды карары белән Чистай шәһәре муниципаль берәмлеге башкарма комитетыннан М. исемле гражданга социаль наем шартнамәсе нигезендә торак урын бирү таләп ителә. Чынлыкта әлеге карар үтәлми. Башкарма комитет җитәкчесе исеменә суд башкаручы приставы тарафыннан аны 2011 елның 18 августына үтәү турында таләп юллана. Чистай шәһәр судының А. исемле гражданга торак урын бирү турында 2011 елның 19 мартындагы карарын үтәүгә карата да охшаш хәл була. Башкарма комитет башкару документының үтәлмәвен муниципаль торак фондында яшәү өчен көйләнгән буш торак урыннарның булмавы белән нигезли. М. һәм А. исемле гражданнарга кагылышлы суд карарлары үтәлмәгән.
Федераль суд приставлары хезмәтенең Татарстан Республикасы буенча идарәсе мәгълүматларыннан күренгәнчә, Идарәнең структур бүлекләрендә җирле үзидарә органнары тарафыннан мохтаҗ гражданнарга социаль наем шартнамәләре буенча торак бирү турында барлыгы 80 суд карары мәҗбүри үтәтүдә булган. Суд башкаручы приставлар күргән чаралар нәтиҗәсендә, чынбарлыкта үтәлүе белән күрсәтелгән категориядәге 43 башкару эше төгәлләнгән (2010 елда – 20, 2011 елда – 23 башкару эше).
Бөек Ватан сугышында катнашучылар һәм инвалидлары, сугышта һәлак булган һәм вафат булган катнашучыларның гаилә әгъзаларына мөнәсәбәттә торак шартларын яхшырту мәсьәләләре буенча бозу фактлары хәзер дә очрый.
Кайбер очракларда Вәкаләтле вәкил әлеге категориягә караган гражданнар вәкилләренең бозылган хокукларын кире кайтара алды. 

Әйтик, Вәкаләтле вәкилгә Актаныш районында яшәүче Бөек Ватан сугышы инвалиды Ш. аны яшәү өчен көйләнгән торак белән тәэмин итү мәсьәләсе буенча мөрәҗәгать итте. Актаныш муниципаль районының башкарма комитеты җитәкчесе күрсәтмәсе белән, исәпкә кую өчен нигезләрнең булмавы (ветеран милкендәге фактик торак мәйданның исәп нормасыннан артыграк булуы, торак йортны яшәү өчен яраксыз дип тану өчен нигезләрнең булмавы) сәбәпле, аны исәпкә куюда баш тартылган. Моның белән бергә Урта Идел региональ суд экспертизасы үзәге Дәүләт учреждениесе экспертларының бәяләмәләрендә билгеләнгәнчә, корылманың техник торышы канәгатьләндерми (физик тузуы 48%), ә конструкция элементларын фәкать җитди капиталь ремонтлаганнан соң гына эксплуатацияләп була, дип бәя бирелгән. Хәзерге вакытта Вәкаләтле вәкил булышлыгы белән сугыш ветераны Ш. Актаныш муниципаль районы башкарма комитетының җәмәгатьчелек торак комиссиясе карары белән торак шартларын яхшыртуда мохтаҗлар исемлегенә кертелде.
Вәкаләтле вәкил шулай ук республиканың Бөгелмә һәм Ютазы муниципаль районнарында Бөек Ватан сугышы ветераннарын, һәлак булган Бөек Ватан сугышында катнашучыларның гаилә әгъзаларын торак урыннарга карата куелган таләпләргә җавап бирми торган урыннарда яшәүче гражданнар буларак торак урыннарга мохтаҗлар дип тануга булышлык күрсәтте.
Шунысын да билгеләп үтү мәслихәт: республика муниципаль берәмлекләренең башкарма комитетлары, аерым очракларда, олы яшьтәге гражданнар белән озак вакытка сузылган дәгъвалашу алып барып, сугышта катнашканнарның тол калган хатыннарына торак шартларын яхшыртуга рөхсәт бирмәүдә үзләренең хаклы булуларын хәтта гариза бирүчеләрнең таләпләрен беренче инстанция судлары канәгатьләндергәннән соң да исбатлауны дәвам итәләр. Җирле үзидарә органнарының судка мөрәҗәгать итү хокукы какшамас булса да, мондый принципиальлекне һәрвакытта да аңлап булмый. Шулай, Зеленодольск шәһәрендә Бөек Ватан сугышында катнашкан сугышчының П. исемле тол калган хатыны, шәһәр судына мөрәҗәгать иткәннән соң, торак урынга мохтаҗ сыйфатында исәпкә куелды. Әмма ахырда, җирле үзидарә органнарының кассация шикаяте бирелгәч, суд карары кире кайтарылды, һәм өлкән яшьтәге апа исәптән төшереп калдырылды.
Вәкаләтле вәкилгә олы яшьтәге ялгыз гражданнар, нигездә, авыл җирендә яшәүчеләр мөрәҗәгать итә. Алар йортларының тузу проценты түбән булу сәбәпле торак урынга мохтаҗ сыйфатында исәпкә куела алмыйлар, гәрчә яшәү шартлары уңай булмаса да. Ни кызганыч, хәзерге вакытта ветераннар үзләренең торакларын ремонтлау турындагы гозерләренә җирле бюджетта финанс чараларының булмавына сылтама бирелгән җавап алалар.
Гражданнардан кергән бер төркем мөрәҗәгатьләрдә сүз ветераннарның, йорт (фатир) торышлары капиталь яки агымдагы ремонт үткәрүне таләп итсә дә, исәп нормасыннан югарырак торак мәйдан белән тәэмин ителү сәбәпле, торак исәбенә алынмау турында бара.
Югары Ослан муниципаль районында яшәүче Бөек Ватан сугышы ветеранының тол калган хатыны А. исемле граждан Вәкаләтле вәкилгә торак шартларын яхшыртуга мохтаҗ сыйфатында исәпкә куелуда кире кагылуга  карата шикаять белән мөрәҗәгать итте. Вәкаләтле вәкил район җитәкчелеге исеменә ветеран торагын тузу предметына һәм аның киләчәктә яшәү өчен яраклы булуына өстәмә тикшерү үткәрүне сораган мөрәҗәгать юллады. Җавапта белдерелгәнчә, яңадан үткәрелгән тикшерү нәтиҗәсендә, йорт яшәү өчен яраклы дип табылган, әмма йортта өй түбәсен һәм идән япмасын өлешчә төзәтү таләп ителә. Татарстан Республикасы Президентының «1941–1945 еллар Бөек Ватан сугышында Җиңүнең 65 еллыгын бәйрәм итүгә Татарстан Республикасында әзерләнү һәм бәйрәм итү чаралары планын раслау турында 2008 елның 8 февралендәге 62 номерлы күрсәтмәсе нигезендә 2008-2009 елларда ялгыз яшәүче Бөек Ватан сугышы ветераннарының һәм һәлак булган һәм вафат булган сугышта катнашучыларның гаилә әгъзаларының торак урыннарына муниципаль берәмлекләр бюджетлары акчасы хисабына агымдагы ремонт үткәрелүне исәпкә алып, район җитәкчелеге исеменә Вәкаләтле вәкил тарафыннан сугышта катнашучының тол калган хатынына ремонт үткәрүгә матди ярдәм күрсәтүне сораган юллама җибәрелде. Нәтиҗәдә А. исемле гражданга 24,5 мең сум күләмендә матди ярдәм бүлеп бирелде.
Әтнә муниципаль районы җитәкчелегенә Бөек Ватан сугышында катнашкан К. исемле граждан мәсьәләсе буенча охшаш мөрәҗәгатькә, йортында канализация һәм вентиляция булмаса, аерым идән такталары утырган һәм бөгелгән булса да, җирле бюджетны үтәгәндә өстәмә керемнәрнең булмавына сылтама ясалган тискәре җавап алынды.
Вәкаләтле вәкил фикеренчә, гражданнарның әлеге категориясе йортларында ремонт эшләрен үткәрүне хәйрия акчасына, ветераннар элек эшләгән предприятиеләр акчасына оештырып булыр иде.
Кайбер Россия Федерациясе субъектларында исә (Чиләбе, Свердловск һ.б. өлкәләрдә) ялгыз яшәүче Бөек Ватан сугышы ветераннары торакларын ремонтлауга бер тапкыр түләнә торган пособиеләр төбәк бюджетында каралган.
Вәкаләтле вәкилнең әлеге мәсьәләгә игътибар бирүе беренче генә түгел, моңа бәйле рәвештә Бөек Ватан сугышы ветераннары һәм һәлак булган һәм дә вафат булган сугышта катнашучыларның гаилә әгъзаларының аларның торак йортларын ремонтлауга карата булган мәнфәгатьләрен тәэмин итүгә юнәлтелгән тиешле норматив актларны Татарстан Республикасы югарылыгында кабул итү мөмкинлеген карау максатка ярашлы дип күренә.
Вәкаләтле вәкил торак йортларны ятим балаларга һәм ата-ана тәрбиясеннән мәхрүм калган балаларга, шулай ук алар исәбенә кергән затларга  беркетү өлешендә законнар таләпләренең үтәлмәве һәм соңыннан торак йортлар бирелү очракларына аерым игътибар бирә.
Россия Федерациясе Кораллы Көчләрендә хезмәт итүче яисә мәҗбүри тоту урыннарында җәза үтәүче ятим балалар һәм ата-ана тәрбиясеннән мәхрүм калган балаларга, шулай ук алар исәбенә кергән затларга үзләренең торакка хокукларын тормышка ашыру аеруча катлаулы. 2011 елда Вәкаләтле вәкилгә әлеге мәсьәлә буенча берничә мөрәҗәгать килеп иреште, аларның өчесе Россия Федерациясе Җәзаларны үтәтү федераль хезмәтенең Татарстан Республикасы буенча идарәсе «10 нчы төзәтү колониясе» федераль бюджет учреждениесеннән (Менделеевск шәһәре); Россия Федерациясе Җәзаларны үтәтү федераль хезмәтенең Татарстан Республикасы буенча идарәсе «1 нче дәвалау-төзәтү учреждениесе» федераль казна учреждениесеннән (Түбән Кама шәһәре) иде.
Моңа бәйле рәвештә Вәкаләтле вәкил, төзәтү учреждениеләренең башлыклары, хәрби частьләр командирлары белән республика муниципаль берәмлекләренең башкарма комитетлары арасында үзара уңай мөнәсәбәтләр булдыру зарур, дип саный. Әлеге чараның зарурлыгы башкарма комитетлар, әйтик, Казан шәһәре муниципаль берәмлеге башкарма комитетының мәҗбүри тоту урыннарында җәза үтәүче ятим балалар һәм ата-ана тәрбиясеннән мәхрүм калган балалар исәбенә кергән затларга аларның исәпкә кую турында сорауларына «иреккә чыккач, мөрәҗәгать итәрсең» кебек көтү позициясендә тору мисаллары белән аңлатыла.
Вәкаләтле вәкил мондый хәл булырга тиеш түгел дип саный, чөнки, шул исәптән, мондый категориянең «Ятим балалар һәм ата-ана тәрбиясеннән мәхрүм калган балаларга социаль ярдәм буенча өстәмә гарантияләр турында» 1996 елның 21 декабрендәге 159-ФЗ номерлы Федераль закон белән билгеләнгән социаль ярдәм буенча өстәмә гарантияләргә хокуклары, шул исәптән торакка хокуклары фәкать 23 яшь тулганчы гына бар.
Моннан тыш, Вәкаләтле вәкил җинаять-үтәтү системасында, үз компетенциясе чикләрендә ярдәм күрсәтү өчен, авыр тормыш шартларында калган һәм социаль ярдәм чараларына хокукы булган затларның (хәрби сугыш ветераннары, ятим балалар һәм ата-ана тәрбиясеннән мәхрүм калган балалар һ.б.ш.) мәгълүматлар базасын булдыру мәсьәләсен карап тикшерергә мөмкин дип карый.
Моның белән бергә, Вәкаләтле вәкилгә күпбалалы гаиләләрдән аларның торак сертификатларын алучылар исемлегеннән төшереп калдырылуына һәм үз чиратларын озак вакыт дәвамында көтеп торуга карата шикаятьләр керү дәвам итә. Вәкаләтле вәкил 2011 елның июлендә Чаллы шәһәрендә Татарстан Республикасы Дәүләт Советының Социаль сәясәт комитеты белән берлектә әлеге проблемага багышланган «түгәрәк өстәл» үткәрде. Хокукка карата чикләүләр булганга (күпбалалы гаиләдә ата-аналары белән бергә теркәлгән һәм бергә яшәүче һәм үз гаиләләрен төземәгән биш һәм аннан күбрәк бала булырга тиеш), шулай ук рәсмиләштерелә торган сертификатлар саны чикле булганга күрә, Вәкаләтле вәкил фикеренчә, гариза бирүчеләр үзләренең субсидияләр алу аркылы торак белән тәэмин ителүгә хокукларының декларатив характерда булуына нигезле күрсәтәләр. 2011 елда рәсмиләштерелгән сертификатлар санының (43 сертификат) торак шартларын яхшыртуга мохтаҗ һәм сертификат алуга хокуклары булган күпбалалы гаиләләрнең (843 гаилә) зур чираты проблемасын киметмәве ачык күренеп тора.
Үз чиратында, 2011 елда Татарстан Республикасы Җир кодексына өч һәм аннан күбрәк балалары булган гражданнар милкенә җир кишәрлекләре бирү (тапшыру) өлешендә үзгәрешләр кертелде (аларны эшләүдә Вәкаләтле вәкил дә катнашты).
Вәкаләтле вәкил фикеренчә, кертелгән үзгәрешләр күпбалалы гаиләләрдә булган торак проблемаларының кискенлеген киметергә тиеш. Ләкин монда да әлеге кишәрлекләрдә торак төзүне кредитлау мөмкинлеге белән, инфраструктура булдыру белән бәйле җитди кыенлыклар барлыкка килү ихтималы бар. 
Моңа бәйле рәвештә, Вәкаләтле вәкил муниципаль берәмлекләрнең башкарма комитетлары тарафыннан әлеге норматив актның тулы күләмдә үтәлешенең гаять әһәмиятле булуына игътибар итә. Гражданнарга шәхси торак төзелешен гамәлгә ашыру һәм законда билгеләнгән башка максатлар өчен җир кишәрлекләрен тапшыру эшен үткәрү белән берүк вакытта коммуникацияләр, җылылык белән тәэмин итү, канализация, су белән тәэмин итү һ.б.ш. буенча эшләр башкару таләп ителү турында билгеләп узу мәслихәт.
Торак төзелеше программаларында, шул исәптән социаль ипотека системасында катнашучы татарстанлыларның күп сораулары бар. Алар программага керү шартларына да, программада катнашкан чакта төрле баскычларда шартнамә шартларының үтәлешенә дә кагыла. Моңа бәйле рәвештә, Татарстан Республикасы Төзелеш, архитектура һәм торак-коммуналь хуҗалык министрлыгына, Татарстан Республикасы Дәүләт торак фондына, республика муниципаль берәмлекләренең башкарма комитетларына торак шартларын яхшыртуга мөмкинлек булу турында мәгълүмат бирү эшен көчәйтү, шулай ук торак базарында республика халкының куллану өстенлекләрен тулырак исәпкә алу мөһим дип уйланыла.
Коммуналь хезмәт күрсәтүнең сыйфаты мәсьәләсе республика халкы өчен бик әһәмиятле булып кала бирә. Еш кына гражданнарның мөрәҗәгатьләре тарифлар белән (йорт белән идарә итү, җылылык) килешмәүгә, идарә итүче оешмалар тарафыннан торак милекчеләренә мәгълүмат бирелмәүгә (Россия Федерациясе Хөкүмәтенең 2010 елның 23 сентябрендәге 731 номерлы карары белән расланган мәгълүмат ачу стандартларының үтәлмәве), ОДН буенча исәпләүләр белән килешмәүгә, идарә итүче оешмаларның милекчеләр алдында хисап тотмавына, счет-фактураларга коммуналь хезмәт күрсәтүләргә карамаган чыгым статьялары кертелүгә, гомуми йорт мөлкәтен торак милекчеләре ризалыгыннан башка коммерция максатларында куллануга тапшыруга, милекчеләрнең һәм торак милекчеләре иптәшлеге әгъзаларының гомуми җыелышларын үткәрү турында торак законнары таләпләренең бозылуына карата бирелә.
2011 елның 15 сентябрендә Татарстан Республикасы Дәләт Советы тарафыннан кабул ителгән «Гражданнарның торак хокукларын яклауны тәэмин итү турында» Татарстан Республикасы Законы (2011 елның 10 октябрендәге 72-ТРЗ номерлы Татарстан Республикасы Законы), аны эшләүдә Вәкаләтле вәкил дә катнашты, күпфатирлы йортлар белән идарә итүдә, күпфатирлы йортлардагы урыннар милекчеләренең гомуми мөлкәтен тоту, коммуналь хезмәтләр күрсәтү, торак урын һәм коммуналь хезмәтләр күрсәтү өчен түләү кертү өлкәсендә гражданнарның торак хокукларын яклауны тәэмин итүдә, шул исәптән республика дәүләт торак күзәтчелеген гамәлгә ашыру юлы белән ярдәм итәчәк.
Торак хокукы мөнәсәбәтләре өлкәсендә ясалган гаять мөһим адым дип Татарстан Республикасы Министрлар Кабинеты тарафыннан «Татарстан Республикасында дәүләт торак күзәтчелеге турында» 2011 елның 26 декабрендәге 1068 номерлы карарын кабул итүне әйтергә була. Анда Татарстан Республикасы Дәүләт торак инспекциясенә ике ай эчендә республика дәүләт торак күзәтчелеген гамәлгә ашыру тәртибен эшләргә һәм Татарстан Республикасы Министрлар Кабинетына раслауга кертергә күрсәтмә бирелә.
Вәкаләтле вәкил фикеренчә, гражданнарның торак-коммуналь хезмәт күрсәтү өлкәсеннән риза булмавының төп сәбәбе идарә итүче оешмаларның халыкка аңлату эшләрен аз алып баруында һәм эшчәнлегенең ачык булмавында. Коммуналь хезмәтләрне кулланучыларга тапшырыла торган исәпләр аларга аңлаешлы булырга тиеш, ә күпфатирлы йортлар белән идарәне гамәлгә ашыручы оешмалар, җибәрелә торган бозулар һәм кимчелекләр өчен, реаль җаваплылык тотарга тиеш.
Аңлату эшләрен, «кайнар элемтә» телефоннары эшен оештырып, җирле үзидарә органнары да алып барырга тиеш. Әлеге темага кагылган шикаятьләрне карап тикшергәндә төгәл чаралар күрергә яисә гариза бирүчегә, коммуналь хезмәт күрсәтүләрне түләү өчен нилектән шундый исәп килүен аңларлык һәм махсус белеме булмыйча да аны яңадан тикшерә алырлык итеп, аңлатма бирү кирәк. 
2011 елда Вәкаләтле вәкил һәм аның җәмәгать ярдәмчеләре тарафыннан гражданнарның тулай торакларда яшәү шартларына тикшерүләр үткәрелде. Барлыгы 77 тулай торак тикшерелде. Аларның нәтиҗәләре түбәндәгеләр турында сөйли.
Тикшерелгән тулай торакларның күбесендә санитар-көнкүреш урыннарының торышы канәгатьләндерми, аларга капиталь яисә агымдагы ремонт таләп ителә.
Җәмәгать ярдәмчеләре санитар-техник паспортлар алып бару зарурлыгын билгелиләр. Аларда гомуми белешмәләр (төзелү елы, гомуми һәм торак мәйдан, бүлмәләр саны), шулай ук соңгы ремонт үткәрелү, җир белән тоташтыру чыбыгын тикшерү, лифтларны, яктылыкны сынау һәм тикшерү, вентиляция җайланмаларының нәтиҗәлелеген тикшерү актлары көннәре һ.б. билгеләнеп барырга тиеш.
Монда яшәүчеләрнең үзләренең дә гомуми файдалану урыннарын чиста һәм тәртиптә тотуда җаваплы булуларын ассызыкларга кирәк.

Тикшерелгән тулай тораклар арасыннан «Татнефтепроводстрой» ачык акционерлар җәмгыятенә (Әлмәт шәһәре), 88 нче һөнәр лицеена (Аксубай шәһәр тибындагы поселогы), башлангыч һөнәри белеме бирүче «1 нче һөнәр училищесы» дәүләт бюджет белем учреждениесенә (Казан шәһәре) беркетелгән тулай торакларның торышы иң начары булды.
Аның каравы урта һөнәр белеме бирүче «М.Җәлил исемендәге Педагогика көллияте» дәүләт автоном белем учреждениесенә (Минзәлә шәһәре), «Нурлатнефть» нефть-газ чыгару идарәсе ачык акционерлар җәмгыятенә (Нурлат шәһәре) беркетелгән тулай торакларның торышын яхшы дип бәяләп була.
Махсуслаштырылган торак фондында – муниципаль милектәге тулай торакларда да, предприятиеләргә һәм уку йортларына караган тулай торакларда да хәлнең торышын өйрәнү өчен республика дәрәҗәсендә махсус комиссия төзергә кирәк, дип саный Вәкаләтле вәкил.
Республикада «фантом тулай тораклар» дип аталган тулай тораклар да бар. Алар буенча һәрдаим йортның милекчеләренә карата бәхәсләр туа. Шулай, мәсәлән, тикшерү вакытында Казан шәһәре, 2 нче Даурия урамы, 2 нче йорт адресы буенча урнашкан тулай торак «ике арада калган» хәлдә иде. Казан шәһәре башкарма комитеты һәм «Нәфис-Косметикс» ачык акционерлар җәмгыяте арасында тулай торакны тапшыру турында бәхәсләр аркасында яшәүчеләргә кыш көнендә коммуналь хезмәт күрсәтүләрсез калу куркынычы янады. Мондый вәзгыятьне туктату өчен, Вәкаләтле вәкилнең катнашуы таләп ителде.
Тулай тораклар һәм тулай торак статусы алган торак йортлар темасын дәвам итеп, торак урынны хосусыйлаштыруда баш тарту турында хөкем белән ризалашмаган гражданнардан керә торган мөрәҗәгатьләр 2011 елда артты. Гариза бирүчеләр үзләренең шикаятьләрендә вәкаләтле органнарның хосусыйлаштыру турында карарлары бер үк йортта яшәүчеләргә мөнәсәбәттә аерылуны күрсәтәләр.
«Бер күршегә хосусыйлаштырырга ярый, икенчесенә юк» вәзгыятенә Казан шәһәрендәге Кол Гали урамындагы 10 йортта яшәүчеләр тап булалар. Гражданнарга торак урыннарын хосусыйлаштыруда баш тартылу нәтиҗәсендә, эшләр судта карала. Мәсәлән, Х. исемле граждан Вәкаләтле вәкилгә аның тарафыннан биләп торылган торак урынны хосусыйлаштыру мәсьәләсен хәл итүдә булышуны сорап мөрәҗәгать итте. Вәкаләтле вәкил гариза бирүчегә судка дәгъва гаризасын әзерләүдә булышты, күрсәтелгән мәсьәлә буенча үз фикерен җиткерде, дәгъвачы ягыннан вәкил сыйфатында катнашу турында карар кабул итте. Нәтиҗәдә Идел буе район суды карары белән Х. исемле гражданның Казан шәһәре, Кол Гали урамы, 10 нчы йорт, 46/5 нче фатир адресы буенча урнашкан торак урынны ярдәмче бүлмәләр белән бергә хосусыйлаштыру хокукын тану турында дәгъвасы канәгатьләндерелде.
Вәкаләтле вәкилгә Казан шәһәренең Хлебозаводская урамындагы 7 нче А йортында яшәүчеләр мөрәҗәгать итте. Анда 1990 елдан бирле яшәсәләр дә, аларның фатирларны хосусыйлаштыру хокуклары булмаган, чөнки әлеге йорт, «Вамин-Татарстан» ачык акционерлар җәмгыятенең «Казан ипи продуктларын сату базасы» филиалының административ корпусы янкормасы булып, торак булмаган бина статусына ия. Эшне өйрәнеп, Вәкаләтле вәкил прокуратура органнары тарафыннан «Вамин-Татарстан» ачык акционерлар җәмгыятенең «Казан ипи продуктларын сату базасы» филиалы санитар-яклау зонасы проектын эшләү һәм килештерүне «Вамин-Татарстан» ачык акционерлар җәмгыятенә йөкләү турында дәгъва гаризасын бирү инициативасы белән чыкты. Бу гамәл – йортны торак статусына күчерү өчен кирәкле шарт.
Гомумән алганда, булган проблемалар аларның республика дәүләт органнары, муниципаль берәмлекләрнең җирле үзидарә органнары тарафыннан торак законнары таләпләрен үтәү юлы белән хәл ителә алуын исбатлый. Шулай булса, судлашулар да кимер иде. Моның белән бергә гражданнарның социаль наем шартнамәләре буенча торак бирелүгә хокукларын, күпбалалы гаиләләргә, ятим балаларга һәм ата-ана тәрбиясеннән мәхрүм калган балаларга, авыл хуҗалыгы хезмәткәрләренә, запаска азат ителгән хәрби хезмәткәрләргә, эчке эшләр органнары хезмәткәрләренә, радиация йогынтысына дучар булган гражданнарга һәм федераль законнарда билгеләнгән бүтән категорияләргә бирелергә тиешле дәүләт торак сертификатларының тормышка ашырылу мәсьәләләрен якын арада хәл итү таләп ителә. 
Сәламәтлек саклауга һәм медицина ярдәменә хокукны саклау
Республикада сәламәтлек саклау системасын үстерүгә зур игътибар бирелә. Сәламәтлек саклау объектларын төзү һәм капиталь ремонтлауга 5,6 млрд. сум бирелгән. Яңа эре объектлар кулланылышка тапшырылган: Алабуга һәм Бөгелмә шәһәрләрендә кан тамырлары үзәкләре. Онкология диспансеры нигезендә илдә икенче Атом-төш медицинасы үзәге ачылып, онколог табибларның мөмкинлекләре күпкә киңәйде. Республиканың иң эре клиникалары – Республика клиник хастаханәсе һәм Республика балалар клиник хастаханәсендә киңәйтелгән модернизация эшләре алып барыла. Республикада сәламәтлек саклау системасын үстерү чараларының уңай нәтиҗәсе буларак, татарстанлыларның уртача яшәү яше 10 ел эчендә 67,6 яшьтән 71,3 яшькә җитте. 2011 ел йомгаклары буенча, туу турында төзелгән актлар саны вафат булу турында төзелгән актлар саныннан 4 253кә арткан (51 391 каршы 47 138).
Моның белән бергә Вәкаләтле вәкил сәламәтлек саклау учреждениеләре эшчәнлегенә карата гражданнарның гадел гаепләүләре булу очракларын билгеләп үтә. 
Агымдагы елда, Россия сәламәтлек саклау күзәтчелегенең Татарстан Республикасы буенча идарәсе, Татарстан Республикасы буенча Баш медицина-социаль экспертиза бюросы, Россия Федерациясе социаль иминият фондының Татарстан Республикасы буенча Төбәк бүлеге белгечләрен җәлеп итеп, Татарстан Республикасында Кеше хокуклары буенча вәкаләтле вәкил тарафыннан республиканың сәламәтлек саклау учреждениеләрен кеше һәм гражданның сәламәтлек саклауга һәм медицина ярдәменә хокуклары һәм ирекләрен саклау белән бәйле мәсьәләләргә кагылышлы тикшерү үткәрә.
Хисап бирелә торган чорда 11 сәламәтлек саклау учреждениесе тикшерелде: «Сарман район үзәк хастаханәсе» МБССУ, «Кайбыч район үзәк хастаханәсе» МБССУ, «Әлки муниципаль районының Базарлы Матак үзәк хастаханәсе» МБССУ, «Апас район үзәк хастаханәсе» МБССУ, «Урыссу район үзәк хастаханәсе» МБССУ, Казан шәһәренең «9 нчы шәһәр шифаханәсе» МССУ, Казан шәһәренең «1 нче шәһәр ашыгыч медицина ярдәме хастаханәсе» МССУ, Казан шәһәренең «7 нче хастаханә» МССУ, «Бөгелмә район үзәк хастаханәсе» МБССУ, «Мөслим район үзәк хастаханәсе» МБССУ, «Чистай район үзәк хастаханәсе» МБССУ. Үткәрелгән тикшерү нәтиҗәләрен гомумиләштереп, сәламәтлек саклау учреждениеләре эшчәнлегендә түбәндәге бозулар һәм кимчелекләрне күрсәтергә була.
Тикшерү үткәрелгән барлык учреждениеләрдә диярлек сайлап алу нигезендә өйрәнелгән амбулатор һәм стационар медицина карталарында медицина ярдәме күрсәтү буенча документациянең тиешле дәрәҗәдә алып барылмавы ачыкланды (пациентларны объектив тикшерү тасвирламасының булмавы, дәвалау динамикасына бәя бирелмәү һ.б.ш.). Һичшиксез, әлеге бозулар медицина ярдәме күрсәтүнең сыйфатын төшерә.
Бер төркем сәламәтлек саклау учреждениеләрендә процедуралар һәм карау бүлмәләрендә даруларның тиешенчә сакланмавы очраклары ачыкланды: куллану вакыты чыккан препаратлар куллану, даруларны саклаганда тиешле температураның сакланмавы, даруларның туры кояш нурларыннан сакланылмавы. 
Халыкка түләүле медицина ярдәме күрсәткәндәге бозулар спектры ачыкланды. Алар арасында учреждение стендларында мәгълүматның тулы күләмдә бирелмәве, пациентларны кабул итү графигы һәм исәбен алып бару булмау, түләүле медицина хезмәте күрсәтү шартнамәсендә хезмәт күрсәтүнең тулы исеме, шартнамәнең гамәлдә булу вакыты күрсәтелмәү. Түләүле медицина хезмәте күрсәтү шартнамәсендә күрсәтелгән бәянең яки хезмәт күрсәтү атамасының түләүле хезмәт күрсәтүләр прейскурантында билгеләнгән бәягә яки хезмәт күрсәтү атамасына туры килмәү очраклары ачыкланды.
Барлык күрсәтелгән бозулар буенча җитәкчеләр исеменә аларны бетерүгә караган тәкъдимнәр һәм күрсәтмәләр юлланды. Тикшерү нәтиҗәләре, үз чиратында, медицина ярдәменә һәм сәламәтлек саклауга хокукның учреждение матди-техник базасы торышына бәйле булуны күрсәтә.
Җитәкчеләр исеменә күрсәтелгән барлык бозуларны бетерүгә караган тәкъдимнәр һәм күрсәтмәләр юлланды. Тикшерү нәтиҗәләре, үз чиратында, медицина ярдәменә һәм сәламәтлекне саклауга хокукның учреждениенең матди-техник базасы торышына бәйле булуны күрсәтә. Әйтик, Казан шәһәренең «1 нче шәһәр ашыгыч медицина ярдәме хастаханәсе» МССУдә мәйдан аз булуы пациентларны санитар нормаларның таләпләренә ярашлы рәвештә палаталарда урнаштырырга мөмкинлек бирми (кайбер стационар пациентлар коридорда урнаштырыла).
Сәламәтлек саклау учреждениеләренең кадрлар торышы үзенә игътибар җәлеп итә. Аерым алганда, һәр тикшерелгән учреждениедә диярлек штатның медицина персоналы белән комплектлануы тиешле санга тулмый. Белгечләр кытлыгы шулай ук медицина ярдәме күрсәтү сыйфатына тәэсир итми калмый. Шулай, мәсәлән, Бөгелмә район үзәк хастаханәсендә штатлар расписаниесе буенча 330,75  штат берәмлеге табиб булырга тиеш, чынлыкта – 221 кеше. Табиблар белән комплектлану – 65%.
Мөслим район үзәк хастаханәсендә белгеч табибларга ихтыяҗ булу ачыкланды (акушер-гинеколог, терапевт, педиатр, эпидемиолог, хирург, кардиолог). Эшләүче табибларның 38 процентын пенсия яшендәге затлар тәшкил итә.
Казан шәһәренең «9 нчы шәһәр шифаханәсе» МССУдә мәйдан җитмәү урология һәм эндоскопия хезмәте белгечләре эшен оештырырга мөмкинлек бирми, шул сәбәпле башка сәламәтлек саклау учреждениеләре белән шартнамәләр төзелгән (пациентлар бер рәт хезмәт күрсәтүләрне яшәү урыннары буенча ала алмыйлар).
Тикшерү нәтиҗәләре тагын шуны күрсәтә ки, медицина ярдәме күрсәтү һәм сәламәтлек саклау хокукы учреждениенең матди-техник базасы торышына бәйле шартларга куела. Барлык учреждениеләрдә теге яки бу дәрәҗәдә матди-диагностик җиһазландырылуга ихтыяҗ булу сизелә. Республиканың кайбер муниципаль районнарында (мәсәлән, Кайбыч муниципаль районында) тикшерү вакытына фельдшер-акушерлык пунктлары тиешле торышында түгел иде (су үткәргеч һәм канализация юк, мәйдан аз һ.б.).
Күзәтелә торган хәл белән бәйле рәвештә, тикшерү нәтиҗәләре турында, тиешле чаралар күрү өчен, сәламәтлек саклау учреждениеләре урнашкан муниципаль берәмлекләрнең җитәкчелегенә хәбәр ителде. Вәкаләтле вәкил тикшерүләр нәтиҗәләре турында Татарстан Республикасы сәламәтлек саклау министрына, шулай ук Татарстан Республикасы прокурорына, төгәл чаралар күрү өчен, түләүле медицина хезмәте күрсәткәндәге бозулар турында мәгълүмат бирде.
Тикшерү нәтиҗәләре Татарстан Республикасында Кеше хокуклары буенча вәкаләтле вәкилнең җәмәгать ярдәмчеләре катнашында узган киңәшмәдә бәян ителде. Соңгыларына шулай ук, үз компетенцияләре белән чикләнеп, үз муниципаль берәмлекләрендә сәламәтлек саклауга һәм медицина ярдәменә кеше хокукларының саклануы мониторингын үткәрү тәкъдим ителгән иде.
Әлеге эш кысаларында Вәкаләтле вәкил исеменә шулай ук «Татарстан Республикасы буенча Баш медицина-социаль экспертиза бюросы» федераль казна учреждениесеннән Чаллы шәһәрендә, дәвалау-профилактикалау ярдәме күрсәтүче оешма таныклануга юллауда баш тартканнан соң, үзлектән мөрәҗәгать итүләре нигезендә инвалидлар дип табылган гражданнар санының чагыштырмача артуы күзәтелү хакында хәбәр ителгән мәгълүмат алынды.
Вәкаләтле вәкил шулай ук мохтаҗ гражданнарга даруларның вакытында бирелмәве очракларының булуы турында белдерә. Шулай, Ютазы районында С. исемле гражданга кирәкле дарулар фәкать Вәкаләтле вәкил катнашканнан соң гына бирелгән. Мондый бозулар прокуратура органнары тарафыннан да ачыклана.
Югары технологияле медицинаның үсеше белән беррәттән халыкка медицина ярдәме күрсәтүнең беренче буыны - фельдшер-акушерлык пунктлары, район үзәк хастаханәләре амбулаторияләре игътибарсыз калырга тиеш түгел. Аларның матди базасын ныгыту, кадрлар белән тәэмин итү зарурлыгы турында барлык үткәрелгән тикшерүләр сөйли.
Вәкаләтле вәкил 2012 елда «2011-2012 елларга Татарстан Республикасы сәламәтлек саклавын модернизацияләү» программасын алга таба тормышка ашыру медицина ярдәменең сыйфатын күтәрергә һәм аның халык тарафыннан алырлык булуын тәэмин итәргә мөмкинлек бирәчәк, дигән ышанычын белдерә.
Чакырылу буенча хәрби хезмәткәрләрнең хокукларын саклау
Вәкаләтле вәкил чакырылу буенча хәрби хезмәткәрләрнең хокукларын саклауга ныграк игътибар бирү таләп ителү турында бер генә тапкыр билгеләп үтмәде.
2011 елда Россия Федерациясе Кораллы Көчләре сафларына Татарстан Республикасыннан 10 меңгә якын яшь кеше чакырылды һәм озатылды. «Альтернатив граждан хезмәте турында» 2002 елның 25 июлендәге 113-ФЗ номерлы Федераль законны үтәү максатында, 2011 елда хәрби хезмәткә чакырылырга тиешле гражданнар тарафыннан чакырылу буенча хәрби хезмәтне альтернатив граждан хезмәтенә алыштыру турында 34 гариза алынды. Ике чакырылучының хәрби хезмәтне альтернативка алыштыруда гозерләре кире кагылды.
Чакырылучыларның хокуклары бозылуны кисәтү һәм, булган очракларда, оператив катнашу максатларында, Вәкаләтле вәкил һәм аның вәкилләренең 2011 ел язгы һәм көзге чакырылыш чорында яшьләр командаларын хәрби хезмәт узу урыннарына озатып бару, шулай ук, Татарстаннан алынган хәрби хезмәткәрләрнең тормыш һәм көнкүреш шартларын өйрәнү максатыннан, хәрби частьләргә килү эшчәнлеге дәвам итте.
2010 елда чакырылучыларны озатып бару өчен 10 юнәлеш сайлап алынган булса, 2011 елда аларның саны 19 булды (2011 елда: 12 – язлыкта, 7 – көзлектә). Вәкаләтле вәкил исеменнән эш йөртүчеләр чакырылучыларны Иваново, Түбән Новгород, Голицыно, Калининград, Владивосток, Тамбов, Чита, Әстерхан, Севастополь, Мурманск, Санкт-Петербург, Махачкала, Буденновск, Хабаровск, Новороссийск, Невинномысск шәһәрләрендә, Свердловск өлкәсенең Еланский шәһәр тибындагы поселокта урнашкан хәрби частьләргә озатып бардылар.
Шуны билгеләп үтү зарур: чакырылучылар Владивосток, Хабаровск һәм Чита шәһәрләренә эшелоннарда киттеләр. Гомуми исәпләгәндә, 2011 елның Татарстан Республикасыннан булган бөтен чакырылышның 1100 яшь чакырылучысы яки 11%ы озатып барылды.
2011 елның язгы чакырылышы вакытында яшь чакырылучылар командаларын хезмәт узу урыннарына кадәр озатып барулар күрсәткәнчә, өйрәнелгән барлык частьләр дә (26) фәкать уңай тәэсир калдырды һәм аларга яхшы һәм бик яхшы дип кенә бәя биреп була. Частьләрнең күп өлешендә солдатлар гомуми казармаларда яши, аларда яшәү өчен барлык шартлар да тудырылган.
Моның белән бергә икенче бер проблемалар да бар. 2011 елның көзге-язгы чорында 31612 номерлы хәрби частьнең (Свердловск өлкәсенең Еланский шәһәр тибындагы поселогы) яшь чакырылучыларны кабул итү пунктына Татарстан Республикасыннан 220 чакырылучы килеп җитте, шуларның 79ына ОРЗ диагнозы куелган иде. Чакырылучыларны озатып барган өлкән командаларның аңлатма язуларыннан күренгәнчә, авыручылар санының күп булу сәбәпләренең берсе дип поезд вагоннарындагы температураның, җил өрә торган тәрәзәләрнең җылытылмавы аркасында, түбән булуын күрсәтергә була. Вәкаләтле вәкил шулай ук чакырылучылар бара торган поезд вагоннарының торышы канәгатьләндерерлек түгел дип тапты. 31612 номерлы хәрби часть командалыгы, медицина персоналы килүче чакырылучылар арасында ОРЗ белән авыруның ел саен үсә баруын билгелиләр. 
Моңа бәйле рәвештә, чакырылучыларны, хезмәткә килгәнче, үзләренең хәрби комиссариат бүлекләрендә медицина тикшерүе узган вакытта ук грипп һәм суык тию авыруларыннан алдан вакциналау мөмкинлеген карап тикшерү мәслихәт.

Чакырылучыларны хәрби эшелон белән озатканда, аерым очракларда, хәрби часть командаларын һәм вәкилләрен урнаштыруда проблемалар булды. Проблема бер урынга ике кешене урнаштыру белән хәл ителде. Моннан тыш, Вәкаләтле вәкил исеменнән эш йөртүчеләргә эшелонны озатып баручылар тарафыннан чакырылучылардан аларга караган мобиль телефоннарга энергия җыю өчен акча түләтү очракларына катнашырга туры килде.
Чакырылучылар һәм хәрби хезмәткәрләрнең хокукларын яклау эшендә уңышлы хезмәттәшлек максатларында, 2011 елның 20 сентябрендә Татарстан Республикасында Кеше хокуклары буенча вәкаләтле вәкил һәм Татарстан Республикасы хәрби комиссары арасында үзара мөнәсәбәт турында килешү төзелде һәм гражданнарны бергә кабул итү үткәрелде.
Бергә үткәрелгән кабул итү вакытында, мәсәлән, С. исемле гражданның мөрәҗәгате карап тикшерелде. Ул Оренбург шәһәрендәге хәрби частьтә хезмәт итүче улына карата җинаять тикшерүе алып баргандагы чуалчыкларга карата белдерелгән шикаяте карап тикшерелде. Татарстан Республикасы хәрби комиссары һәм Татарстан Республикасында Кеше хокуклары буенча вәкаләтле вәкил ярдәме нәтиҗәсендә С. исемле граждан тикшерү изоляторында утыручы улы белән очраша алды. Вәкаләтле вәкил исеменнән эш йөртүче һәм С. исемле граждан шулай ук улы хезмәт иткән хәрби часть командалыгы һәм тикшерү органы җитәкчесе белән очраштылар. Әлеге мөрәҗәгать хәзерге вакытта, тулысынча хәл ителгәнче, Вәкаләтле вәкил контролендә тора.
Вәкаләтле вәкил тарафыннан шулай ук Бөтендөнья татар конгрессының Башкарма комитеты белән үзара мөнәсәбәттә тору турында килешүгә кул куелды. Мондый хезмәттәшлекнең уңай нәтиҗәләре дә бар инде.
Әйтик, Вәкаләтле вәкилгә С. исемле граждан Байкал аръягы краендагы Чита шәһәре хәрби частендә хезмәт үтүче улының сәламәтлеге начараюына шикаять белән мөрәҗәгать итте. Ул Чита шәһәре госпиталендә пневмония диагнозы белән авыр хәлдә ята. Бөтендөнья татар конгрессына Вәкаләтле вәкил тарафыннан С. исемле гражданның улы янына бару һәм аңа ярдәм күрсәтүне сораган гозере юлланды һәм нәтиҗә озак көттермәде. Мондый ярдәмне аңа Байкал аръягы краеның Татарлар милли-мәдәни автономиясе күрсәтте.
Татарстан Республикасында Кеше хокуклары буенча вәкаләтле вәкилнең 2011 елда эшчәнлеге нәтиҗәләренә карап, Республика чакыру комиссиясе карары белән Вәкаләтле вәкил чакырылучылар һәм солдатларның хокукларын яклау белән бәйле мәсьәләләр буенча координатор дип билгеләнде. Шулай ук яшьләрдән гыйбарәт хәрби командаларны хәрби хезмәт узу урыннарына озатып бару һәм хәрби частьләрне өйрәнү буенча Вәкаләтле вәкил һәм Вәкаләтле вәкил аппараты хезмәткәрләре эшчәнлеге уңай бәяләнде. Мондый эш киләчәктә дә дәвам итәчәк.
Чакырылучылар һәм аларның ата-аналары очраша торган проблемаларны оператив хәл итү максатларында, Татарстан Республикасы Президентының «Татарстан Республикасы муниципаль районнарында һәм шәһәр округларында чакыру комиссияләре турында» 2011 елның 30 сентябрендәге ПУ-602 номерлы Указы белән республиканың муниципаль районнары һәм шәһәр округлары чакыру комиссияләре составына барлык республика районнарында гражданнарның хокукларын яклау эшчәнлеген гамәлгә ашыручы Вәкаләтле вәкилнең җәмәгать ярдәмчеләре кертелде.
Вәкаләтле вәкил боларның барысының да уңай йогынты ясавына һәм чакырылучыларның хокуклары бозылу ихтималын киметүенә ышанып кала. Вәкаләтле вәкил һәм Татарстан Республикасы Хәрби комиссариаты, үз чиратында, чакырылырга тиешле яшь кешеләрнең рухи һәм физик хәзерлеге түбән булуны билгелиләр. Моңа бәйле рәвештә хәрби хезмәт узган вакытта проблемалар еш барлыкка килә, чөнки йомшак хәзерлек хәрби хезмәткәрләрнең алар өчен яңа булган шартларга дөрес җайлашуына йогынты ясый.
Чакырылу буенча хәрби хезмәт узганда барлыкка килә торган башка хәлләр дә борчылырга мәҗбүр итә. 2011 елның декабрь аенда Россия Федерациясендә Кеше хокуклары буенча вәкаләтле вәкил һәм Россия Федерациясе субъектларында кеше хокуклары буенча вәкаләтле вәкилләр, шул исәптән Татарстан Республикасында Кеше хокуклары буенча вәкаләтле вәкил тарафыннан Россия Федерациясе Хөкүмәте Рәисе В.В.Путинга чакырылу буенча хәрби хезмәт узучы хәрби хезмәткәрләрне хәрби запаслар һәм шартлаткыч матдәләрне утильләштерү эшләренә җәлеп итү тәҗрибәсен туктату турында мәсьәлә буенча мөрәҗәгать килештерелде һәм юлланды.
Билгеле булганча, Россия Федерациясе Оборона министрлыгы полигоннарында ачыклыкта шартлату юлы белән саклау вакыты чыккан яисә техник характеристикалары буенча искергән хәрби запасларны юк итү эше алып барыла. Ни кызганыч, әмма моның нәтиҗәсендә хәрби хезмәткәрләр арасында һәлак булучылар һәм төрле җәрәхәт алучылар булды, кешеләр иминлеге, тормышы һәм сәламәтлегенә. Аларның мөлкәтенә даими куркыныч янап торды, шулай ук әйләнә-тирә мохиткә төзәтә алмаслык зыян китерелде.
2010 елда Ашулук полигонында (Әстерхан өлкәсе) уннан артык чакырылу буенча хәрби хезмәт узучылар һәлак булды, алар арасында Татарстан, Башкортостан, Калмыкия, Мордовия республикаларыннан, Краснодар һәм Красноярск крайларыннан, Әстерхан, Волгоград, Мәскәү, Ростов һәм Самара өлкәләреннән армиягә чакырылган яшь кешеләр бар иде.
Сугыш кирәк-яракларын шартлатуның полигон һәм арсеналлар якынында яшәүче гражданнарга да йогынтысы шундый ук җитди. Торак йортлар, җитештерү инфраструктурасы, экологиягә куркыныч яный.

2011 елның 2 июненнән 3 июненә каршы төндә Россия Федерациясе Оборона министрлыгы Баш ракета-артиллерия идарәсе арсеналында Пугачево авылында (Удмуртия Республикасы) Әгерҗе шәһәреннән ерак түгел шартлау булды. Нәтиҗәдә шартлау дулкыныннан социаль объектлар, күпфатирлы йортлар, тимер юл вокзалы, Шәһәр үзәк хастаханәсе, Әгерҗе шәһәренең икмәк пешерү йорты зыян күрде.
Вәкаләтле вәкил фикеренчә, югарыда күрсәтелгән фаҗигале вакыйганың бер сәбәбе – сугыш кирәк-яракларын утильләштерү эшенә вакытлы хезмәткә алынган хәрби хезмәткәрләрне җәлеп итү. Армия сафларында ярты елдан кимрәк хезмәт иткән яшь кешеләр, тиешле  квалификацияләре һәм күнекмәләре булмаган көенчә, такелаж эшләренә җәлеп ителәләр. Моннан тыш, болар барысы да технологик регламентны һәм куркынычсызлык техникасы кагыйдәләрен тупас бозып башкарыла. Чынбарлыктагы тәҗрибә күрсәткәнчә, профессионал саперлар эше тормыш һәм сәламәтлек өчен ничек куркыныч булса, такелаж эшләренең вакытлы солдатлар тарафыннан башкарылуы да шулай куркыныч.
Вәкаләтле вәкилнең Россия Федерациясе Хөкүмәте Рәисенә югарыда бәян ителгәннәргә кагылышлы мөрәҗәгатендә сугыш кирәк-яракларын һәм шартлаучан матдәләрне юк итү белән бәйле теләсә нинди эшкә чакырылу буенча хәрби хезмәт узучы хәрби хезмәткәрләрне җәлеп итүне тыю турында Россия Федерациясе Хөкүмәте дәрәҗәсендә принципиаль карар чыгару үтенече җиткерелә.
Вәкаләтле вәкил фикеренчә, әлеге чара, һичшиксез, киң җәмәгатьчелек һәм Конституциядә каралган Ватанны саклау бурычын үтәүче яшь кешеләрнең үзләре һәм аларның ата-аналары тарафыннан уңай кабул ителәчәк. 
Миграция мөнәсәбәтләрендә кеше хокукларын саклау
Чит ил гражданнарының һәм гражданлыгы булмаган затларның хокукларын тәэмин итү буенча вәзгыятькә бәя бирү миграция мөнәсәбәтләрендә, шул исәптән россия гражданлыгын, тору кәгазен яки вакытлыча яшәүгә рөхсәт алу, паспортлар алыштыруга кеше хокукларын саклауда кайбер проблемаларның булуы турында нәтиҗә ясарга мөмкинлек бирә. 
Икенче яктан, Татарстан Республикасына башка дәүләтләрдән килүче һәркем дә рәсми рәвештә эшкә урнашырга һәм законнарны үтәп яшәргә омтылмый. Мондый кешеләрнең шәһәр урамнарында теләнчелек белән шөгыльләнү очраклары сирәк күренеш түгел. Бу исә, үз чиратында, аларның хокукларын боза һәм моның белән аларның иминлегенә куркыныч яный. Шулай, 2011 елның декабрендә Казан шәһәре үзәгендә турыдан-туры автомобильләр йөрү юлында үзенең әнисе белән теләнеп йөргән 6 яшьлек бала автомобиль тәгәрмәчләре астында калды. Бала алынган җәрәхәтләрдән һәлакәт булган урында һәлак булды.

Федераль миграция хезмәтенең Татарстан Республикасы буенча идарәсе мәгълүматларына караганда, килү тәртибен (Административ хокук бозулар турында Россия Федерациясе кодексының 18.8 статьясы) һәм Россия Федерациясе территориясендә хезмәт мөнәсәбәтләрендә катнашу шартларын (Административ хокук бозулар турында Россия Федерациясе кодексының 18.10 статьясы) явызланып бозган өчен, 2011 елның 12 аена 563 чит ил гражданы һәм гражданлыгы булмаган затка карата Россия Федерациясеннән читкә административ куып чыгару турында суд карарлары кабул ителгән.
Татарстан Республикасында урнашкан вәзгыятьне ачыклау өчен Вәкаләтле вәкил тәкъдиме белән теләнчелек проблемасы буенча ведомствоара эшче төркем төзелде. Төркем составына, Вәкаләтле вәкилдән тыш, эчке эшләр, мәгариф, сәламәтлек саклау, социаль яклау органнарыннан, «Казан шәһәренең хокук саклау органнарына ярдәм күрсәтү буенча яшьләр берләшмәсе» коммерциягә карамаган автоном оешмасыннан, миграция хезмәтеннән, Халыклар дуслыгы йортыннан вәкилләр керде.
2011 елның 14 июленнән 15 августына кадәр ведомствоара эшче төркем биш рейд ясады. Алар нәтиҗәсендә теләнчелек белән шөгыльләнүче 50 граждан (26 олы кеше һәм 24 балигъ булмаганнар) ачыкланды. Кешеләрне теләнчелек белән шөгыльләнергә мәҗбүр иткән сәбәпләр билгеләнде. Барлык мохтаҗларга да кирәкле социаль, медицина, хокук ярдәме күрсәтелде. Олыларга карата, миграция законнарын бозган өчен (мондый гражданнар, кагыйдә буларак, я Россия территорриясендә законсыз яшиләр, я үзләренең теркәлү урыннарында яшәмиләр), балигъ булмаганнарны теләнчелек белән шөгыльләнүгә җәлеп итүче гражданнарга балаларын тәрбияләү, карау буенча бурычларын тиешле дәрәҗәдә башкармаган өчен административ беркетмәләр төзелгән. 
Ведомствоара комиссия тарафыннан башкарылган эш нәтиҗәләре буенча һәм бу өлкәдәге законнарны анализлау нигезендә Вәкаләтле вәкил Татарстан Республикасы территориясендә 18 яшькәчә балалар белән бергә сукбайлык һәм теләнчелек белән шөгыльләнүче чит ил гражданнарының Россия Федерациясендә законсыз яшәүләрен туктату буенча эчке эшләр, мәгариф, сәламәтлек саклау, социаль яклау органнарының, миграция хезмәтенең, суд приставлары хезмәтенең үзара хезмәттәшлеге турында нигезләмә, шулай ук Россия Федерациясеннән читкә административ куып чыгарылырга яки депортацияләнергә тиешле чит ил гражданнарын һәм гражданлыгы булмаган затларны махсус вакытлыча тоту учреждениеләре эшчәнлеген тәэмин итү турында нигезләмә эшләү инициативасы белән чыкты.
Вәкаләтле вәкил, үз чиратында, Татарстан Республикасы һәм гомумән Россиянең икътисады динамикалы үсеш алганда, якын киләчәктә оптимальләштерелгән сан һәм сыйфат составында җәлеп ителә торган хезмәт мигрантларына ихтыяҗ артачагын билгеләп үтә. 2011 елда Татарстан Республикасында миграция исәбенә куелган чит ил гражданнарының саны 142 209 кеше тәшкил итте.
2011 елның 1 июленнән 19 августына кадәрге чорда «Яңа гасыр» коммерциягә карамаган автоном хәйрия оешмасы тарафыннан, Татарстан Республикасында Кеше хокуклары буенча вәкаләтле вәкил аппараты белән берлектә, Татарстан Республикасында милләтара мөнәсәбәтләрнең торышы һәм хезмәт мигрантларының хәле өйрәнелде.

Тикшеренү кысаларында анкеталау ысулы белән 100 мигрант сорашылды. Тикшеренү нәтиҗәләре мигрантлар арасындагы «хокукый нигилизм»ны киметү буенча эш алып бару, хокукый агартуны оештыру һәм законнар үтәлә торган яшәү рәвешен алып бару өчен нигезләр булдыру ихтыяҗына күрсәтәләр. Мигрантлар тарафыннан законнарны белмәү аларның хокук бозулар кылуның төп сәбәбе булып тора, шулай ук аларның Россия җәмгыятенә тизрәк яраклашуын тоткарлый, эш бирүчеләр ягыннан төрле законсызлыкларга юл куя.
Шулай ук Татарстан Республикасында мигрантларның балалары өчен уку-укыту программаларын эшләү һәм тормышка ашыру зарурлыгы бар. Россия законнары рәсми рәвештә барлык мигрант балаларына мәктәпләрдә уку мөмкинлеген бирә. Ләкин рус һәм татар телләрен белү дәрәҗәсе түбән булу сәбәпле, аларга иҗтимагый мөнәсәбәтләргә максималь кереп китәргә мөмкинлек бирми. Укыту программаларының мөһим бурычларыннан берсе мәгариф учреждениеләрендә мигрант балаларын укыту һәм җайлаштыру буенча комплекслы эш алып бара торган структур бүлекчәләр төзү булырга тиеш. Моңа бәйле рәвештә, Татарстан Республикасы Мәгариф һәм фән министрлыгы, Федераль миграция хезмәтенең Татарстан Республикасы буенча идарәсе белем бирү процессында мигрантларның балигъ булмаган балалары катнашу мәсьәләсенә зур игътибар бирүләре таләп ителә.
Мигрантларның социальләшүе процессында этник диаспоралар да үз урыннарын алып торалар. Миграция мәсьәләләрен хәл итүдә, төбәкара һәм халыкара хезмәттәшлекне үстерүдә, Татарстан халыкларының матди мәдәниятен, телен, гореф-гадәтләрен һәм йолаларын саклап калу һәм үстерүдә Татарстан халыклары ассамблеясенең роле зур. Татарстан халыклары ассамблеясе патронажында күпмилләтле якшәмбе мәктәбе һәм аның филиаллары берничә казан мәктәбендә, Татарстан Республикасы Алман йортында, Казан дәүләт мәдәният һәм сәнгать институтында эшли. Татарстан халыклары ассамблеясе тарафыннан шулай ук Мигрантларны эш белән тәэмин итү һәм аларга хокукый ярдәм республика агентлыгы оештырылды. Агентлык эшчәнлегенең төп максаты мигрантларга социаль-хокукый ярдәм күрсәтү, аларны эшкә урнаштыру, вакытлыча торак белән тәэмин итү, мәдәнияткә һәм телгә яраклашу өчен шартлар тудырудан гыйбарәт.
Вәкаләтле вәкил илдә иминлек һәм тотрыклылык хәлен саклап калу өчен бүген халыклар милли мәсьәләсендә милли җайлашу һәм бергә туплап ныгытуга юнәлтелгән уйланылган нык, максатлы, комплекслы (аерым алганда, тел, халыклар мәдәнияте) сәясәт кирәк. Татарстан Республикасының халыклар арасында диалог һәм ризалык урнаштыруның гаять зур тәҗрибәсе бар инде. Әлеге сәясәт алга таба да мигрантлар хокукы юнәлешендә алып барылырга тиеш.
Мәҗбүри тоту урыннарында кеше хокукларын саклау
Вәкаләтле вәкил мәҗбүри тоту урыннарындагы затларны көнкүреш тоту шартларының яхшыруын берничә тапкыр билгеләп үткән иде. Узган 2011 елда әлеге махсуслаштырылган учреждениеләрдә кеше хокукларын саклау өлешендә арта баручы үзгәрешләр җинаять-башкару системасы эшчәнлеге процессының ачыклыгы мәсьәләләре белән бәйле булды.
Федераль җәза үтәтү хезмәтенең Татарстан Республикасы буенча идарәсе җирле үзидарә органнары һәм гражданлык җәмгыяте институтлары вәкилләрен «социаль лифтлар» системасында катнашуга җәлеп итү юнәлешендә җитди эш алып барыла. Әлеге система җәзаны үтәү шартларын, төзәтү учреждениесе төрен үзгәртү, үтәлмәгән җәза өлешен йомшаграк җәза төренә алмаштыру, билгеле бер критерийлар ярдәмендә хөкем ителгәннәрнең тәртибен төзәтү учреждениесе бәяләве аркылы вакытыннан алда шартлы азат итү механизмын тәшкил итә. Комиссияләр составына даими нигездә Вәкаләтле вәкил исеменнән эш йөртүчеләр дә керә. Шуны билгеләп үтү мәслихәт булыр: 2011 елда социаль лифтлар буенча комиссия узган 105 хөкем ителүченең 67се нәтиҗәдә суд органнарына тиешле юлламалар нигезендә колония-сөргенгә күчерелделәр.
Үткәрелә торган эш хөкем ителгәннең язмышына дәүләт органнары тарафыннан кешелеклерәк мөнәсәбәт булу турында гына сөйләп калмый, ә аны хөкем ителгәннең законнарга буйсынган тәртибенә этәрүче тагын бер нигез дип күрсәтә. Моның белән бергә «социаль лифтлар» механизмын тагы да нәтиҗәлерәк куллану өчен хөкем ителгәннәрнең тәртибен бәяләү буенча төзәтү учреждениеләре комиссиясенә гражданлык җәмгыяте институтлары вәкилләрен генә түгел, ә массакүләм мәгълүмат чаралары вәкилләрен дә җәлеп итү буенча эшне активлаштырырга кирәк дип уйланыла. Әлеге чара «социаль лифтлар» системасын куллануның төп максатларыннан берсе булган төзәтү учреждениесе төрен үзгәртү процессының, тоту шартларының һ.б. үтә күренмәлелеген тәэмин итәргә мөмкинлек бирәчәк.
Вәкаләтле вәкил фикеренчә, «социаль лифтлар» буенча комиссияләрнең эшчәнлегендә бердәйлек булыдру максатында, Федераль җәза үтәтү хезмәтенең Татарстан Республикасы буенча идарәсенә бу комиссияләрнең бердәй эшләү регламентын эшләргә кирәк.

Ни кызганыч, хәзерге вакыттта иректән мәхрүм итү урыннарында җәза үтәүче хөкем ителгәннең һәрберсе дә эш белән мәшгуль түгел. Федераль җәза үтәтү хезмәтенең Татарстан Республикасы буенча идарәсе мәгълүматлары буенча, түләнә торган эшкә 11 938 кешенең 3 019 кешесе генә чыга, бу хөкем ителгәннәрнең исемлектәге уртача саныннан 24,6% дигән сүз. Вәкаләтле вәкилнең төзәтү колонияләрендә шәхсән алып барыла торган кабул итүләрдән чыгып караганда, хөкем ителгәннәрнең күбесен азат ителгәннән соң эшкә урнашу мәсьәләсе борчый.
Моңа бәйле рәвештә, Татарстан Республикасы Хезмәт, эш белән тәэмин итү һәм социаль яклау министрлыгына иректән мәхрүм итү урыннарыннан азат ителүгә хәзерләнүче затларга хезмәт базарындагы вәзгыять, сорала торган һөнәрләр турында белешмә бирү эшен көчәйтергә, иректән мәхрүм итү урыннарында җәза үтәүче хөкем ителгәннәргә, халыкның социаль ярдәмгә мохтаҗ төркеме буларак, социаль ярдәм чаралары турында хәбәр итү эшен көчәйтергә; потенциаль эш бирүчеләрнең мәгълүматлар базасын булдырып, иректән мәхрүм итү урыннарыннан азат ителүче затларны читтән торып эшкә урнаштыру мөмкинлеге мәсьәләсен карап тикшерергә тәкъдим итү максатка ярашлы дип фаразлана.
Ресоциальләшү мәсьәләләреннән тыш, күрсәтелгән категория затларына тикшерү изоляторларында һәм төзәтү колонияләрендә медицина хезмәте күрсәтүгә тукталырга кирәк.
Россия Федерациясе Конституциясенең 41 статьясы нигезендә һәркемнең сәламәтлек саклауга һәм медицина ярдәменә хокукы бар, ягъни кешенең хөкем ителүенә яки тикшерү астында булуына карамастан, аңа Россия Федерациясе Сәламәтлек саклау һәм социаль үстерү министрлыгы стандартлары белән билгеләнгән кирәкле медицина ярдәме күрсәтелергә тиеш. Әлеге хокук чикләнә алмый. Хөкем ителгәннәр җәза үтәтү урынында медицина ярдәмен башка Россия Федерациясе гражданнары белән тигез шартларда алырга тиеш.
Кызганыч, әмма төзәтү колонияләрендә һәм тикшерү изоляторларында медицина ярдәме тиешле дәрәҗәдә күрсәтелми. Мондый хәл Вәкаләтле вәкил исеменә килгән нигезләнгән шикаятьләр белән раслана.

Республиканың җинаять-башкару системасы учреждениеләрендә сәламәтлек саклауның бик үк канәгатьләндерерлек булмавы турында шулай ук медицина җиһазларының уртача тузу проценты кебек күрсәткечтән чыгып фикер йөртә алабыз. Хәзер ул 95% тәшкил итә (Федераль җәза үтәтү хезмәтенең Татарстан Республикасы буенча идарәсе мәгълүматлары).
Хөкем ителгәннәр өчен Татарстан Республикасы территориясендә урнашкан бердәнбер сырхауханә канәгатьләндерми торган хәлдә.

Вәкаләтле вәкил Федераль җәза үтәтү хезмәтенең Татарстан Республикасы буенча идарәсе һәм Федераль сәламәтлек саклау һәм социаль үсеш өлкәсендә күзәтү хезмәтенең Татарстан Республикасы буенча идарәсе вәкилләре белән бергә күрсәтелгән сырхауханәдә 2011 елның 15 ноябрендә булып кайттылар. Сырхауханә бинасының унтугызынчы гасырда төзелгәнен исәпкә алсак, пациентларның көнкүреш шартлары һәм дәвалануы гамәлдәге законннарда билгеләнгән нормаларга туры килми. Аерым алганда, сырхауханәдә капиталь ремонт күптән булмаган, пациентлар саны бу сырхауханәдә исәпләнгән урыннар саныннан артып китә, сырхауханәнең кайбер бүлекләре икенче катта урнашкан, бу исә аз хәрәкәтләнүчән пациентларның сырхауханәдә йөрүен кыенлаштыра (лифт юк). Хөкем ителгәннәр өчен яңа сырхауханә төзү зарурлыгы булуда бернинди шик калмый.
Шулай итеп, җинаять-башкару системасын, шул исәптән тикшерүдәгеләргә һәм хөкем ителгәннәргә медицина ярдәме күрсәтү системасын да, өстәмә финанс чараларын җәлеп итеп, үзгәртеп кору мәҗбүри тоту урыннарында кеше хокукларын саклау өчен мөһим шарт булып тора.
Төзәтү учреждениеләрендәге затларның сәламәтлек саклауга хокукын саклауның тагын бер проблемасы сыйфатында, җинаять-башкару системасы учреждениеләрендә медицина ярдәме күрсәтү мөмкин булмаган очракта, дәүләт яки муниципаль сәламәтлек саклау учреждениеләре тарафыннан хөкем ителгәннәргә һәм тикшерү вакытына кулга алынганнарга медицина ярдәме күрсәтү турында гамәлдәге законнарның нигезләмәләре үтәлмәүне күрсәтергә була. Вәкаләтле вәкил сәламәтлек саклау учреждениеләренең хөкем ителгән авыруларны кабул итүдән, шул исәптән планда каралган операцияләр ясаудан баш тарту очракларын билгеләп уза. 
Төрмәгә ябылгач, кеше кирәкле медицина ярдәменнән мәхрүм булырга тиеш түгел. Югарыда күрсәтелгән проблеманы хәл ителүенә, бәлки, дәүләт һәм муниципаль сәламәтлек саклау учреждениеләрендә җинаять-башкару системасы шартларында үткәрелә алмаган медицина операцияләрен һәм дәвалауны үткәрү өчен, урыннарны квоталау этәргеч ясар. Моннан тыш, Вәкаләтле вәкил Татарстан Республикасы Сәламәтлек саклау министрлыгы дәрәҗәсендәге компетентлы органнарның иректән мәхрүм итү урыннарында җәза үтәүче хөкем ителгәннәргә сәламәтлек саклау учреждениеләренең медицина ярдәме күрсәтүдә баш тартулары вәзгыятенә ныграк игътибар бирергә кирәк дип саный.

Вәкаләтле вәкил хөкем ителгәннәрнең иректән мәхрүм итү рәвешендә җәза үтәүдән каты авыру белән бәйле азат ителүгә хокукларын тормышка ашыру вәзгыятенә игътибар итә. Монда азат итү турында мәсьәләне карап тикшерү өчен судка документлар тапшыру сроклары һәм судта карап тикшерү сроклары гаять мөһим шарт булып тора. Чынбарлык исә мондый процессларның алты ай һәм аннан да күбрәккә сузылуын күрсәтә.
Әйтик, Н. исемле гражданның хөкем ителгәннәр өчен хастаханәдә әтисенә тиешле медицина ярдәме күрсәтелмәү турында шикаятен караганда, аның көчәя баручы органик ми зарарлану авыруыннан интегүе ачыклана, ул чынбарлыкны начар аңлый башлый, аңа фәкать симптоматик ярдәм генә күрсәтелә. Хастаханә табиблары белдерүенчә, гариза бирүченең әтисенә җәза үтәүдән азат ителергә тиешле диагноз 2011 елның сентябрендә үк куелган булган. Әмма 2011 елның декабренә кадәр судка авыру белән бәйле вакытыннан алда азат итү турында юллама тапшыру өчен кирәкле документлар җыелмаган була.
Медицина тикшерүе өчен барлык чараларның вакыты закон белән каралмаган. Шулай да җәза башкару хезмәте вәкилләренә иректән мәхрүм итү урыннарында җәза үтәүче һәм җәза үтәүдән авыру белән бәйле азат ителүгә хокуклары булган хөкем ителгәннәргә медицина тикшерүе өчен кирәкле документларны хәзерләү процедураларын үткәрүгә бердәй якын килү юлларын эшләү максатка ярашлы дип күренә. Мондый эш ачык күренеп торган чуалчык очракларын киметергә мөмкинлек бирәчәк һәм ришвәтчелек өчен нигезләрне юк итәчәк.
Күрсәтелгән ресоциальләштерү һәм медицина хезмәте күрсәтү проблемалары 2011 елның ноябрь ахырында Татарстан Республикасы Премьер-министрының беренче урынбасары Р.Ф.Моратов рәислегендә узган мәнфәгатьле министрлыклар һәм ведомстволар киңәшмәсендә карап тикшерелде. Киңәшмә катнашучыларга мәҗбүри тоту урыннарында кеше хокукларын яклау һәм саклау өлешендә төгәл йөкләмәләр бирелде, шулай ук киңәшмәдә фикер алышынган мәсьәләләрне хәл итү өчен төгәл вакыт билгеләнде.
Вәкаләтле вәкилнең Татарстан Республикасы буенча Эчке эшләр министрлыгы белән берлектә мәҗбүри тоту урыннарында (вакытлыча тоту изоляторларында һәм махсус кабул итү бүлмәләрендә) кеше хокукларын саклауга кагылышлы тикшерүләр үткәрү эше дәвам итә. Тикшерүләрне Вәкаләтле вәкилнең әлеге ведомство белән бергәләшеп үткәрү тәҗрибәсенә кеше хокуклары буенча вәкаләтле вәкилләр эшли торган күп кенә Россия Федерациясе субъектларында уңай бәя бирелде. Тикшерү нәтиҗәләре шуны күрсәтте: Татарстан Республикасы буенча Эчке эшләр министрлыгы тикшерү вакытына кулга алынганнарны һәм вакытлыча тоткарланганнарны тоту шартларын халыкара хокук нормаларының һәм илкүләм законнарның таләпләренә туры китерү буенча максатчан эш алып бара, яңа вакытлыча тоту изоляторларын (ВТИ) һәм махсус кабул итү урыннарын ремонтлау һәм төзү эшләрен башкара. Аерым алганда, узган 2011 елда капиталь ремонт Эчке эшләр министрлыгының республиканың Лениногорск, Югары Ослан, Чүпрәле, Кайбыч, Тәтеш муниципаль районнары буенча бүлекләре ВТИда, Эчке эшләр министрлыгының Түбән Кама муниципаль районы буенча идарәсендә алып барылды, шулай ук Эчке эшләр министрлыгының Буа  муниципаль районы буенча бүлеге ВТИ төзелде. Тикшерү барышында Әлмәт, Апас, Югары Ослан муниципаль районнарында, Зәй һәм Чаллы шәһәрләрендә тикшерү вакытына кулга алынганнарны һәм административ тоткарланганнарны тоту шартларының җитди бозылуы һәм алардагы кимчелекләр ачыкланды. Моңа бәйле рәвештә Татарстан Республикасы буенча Эчке эшләр министрлыгына Вәкаләтле вәкил тарафыннан ачыкланган кимчелекләрне бетерү турында хат юлланды. Аларның күбесе үз вакытында бетерелде.
Вакытлыча тоткарланган һәм сак астына алынган затларны тоту шартларын бозуны ачыклау һәм кисәтү максатыннан, 2012 елга Татарстан Республикасы буенча район идарәләренең һәм эчке эшләр бүлекләренең мәҗбүри тоту урыннарына Вәкаләтле вәкил исеменнән эш йөртүчеләр тарафыннан Татарстан Республикасы буенча Эчке эшләр министрлыгы хезмәткәрләре белән берлектә уртак тикшерүләр графигы эшләнде һәм расланды.
Тимер юл транспортында иминлек турында
Вәкаләтле вәкилне Татарстан Республикасында тимер юл транспортында һәлакәтләр санының күп булуы борчый.

Горький тимер юлының Казан регионында соңгы биш ел эчендә гражданнарның тимер юл транспорты объектларында 284 җәрәхәт алу очрагы булган (2011 елда – 81 очрак), шуларның 186 очрагында кеше һәлак булган (2011 елда – 48 очрак).
Россия Федерациясе  Эчке эшләр министрлыгының Идел буе федераль округы буенча Казан транспортта эчке эшләр линия идарәсе мәгълүматлары буенча, 2010 елда Казан ТЭЭЛИ хезмәт күрсәтә торган территориядә тимер юл транспорты объектларында балигъ булмаганнар җәрәхәтләнгән 5 очрак теркәлгән (2009 елда – 3 очрак). 6 яшүсмер зыян күргән, аларның бишендә кешеләр һәлак булган. 5 үлем очрагының өчесе вагон түбәсендә электр тогы сугып зыян килү сәбәпле булган (Горький тимер юлының Вахитово, Ометьево, Нократ Аланы станцияләрендә); билгеләнмәгән урында тимер юлны аркылы чыкканда поезд җәрәхәтләгән ике очрак (Иштуган – Каенсар аралыгында, Бертуган Комаровлар туктау платформасында).
2011 елгы җәйге каникуллар чорында мәктәп укучыларының үлеменә китергән ике очрак булгын: июнь аенда (Нократ Аланы, 1993 елда туган А.исемле граждан, поездны көткәндә, дуслары белән түбәгә менгән, югары көчәнешле токтан зыян күргән) һәм июль аенда (777 км тукталышы, 1997 елда туган С.исемле граждан вагон түбәсендә фотога төшәргә уйлый, шулай ук югары вольтлы көчәнешкә юлыга).

Тимер юлның җәрәхәтләнү ягыннан иң хәвефле аралыклары: Яшел Үзән - Васильево, Васильево – Юдино, Яшел Үзән – Свияжск (Зөя), Дәрвишләр бистәсе – Восстание, Юдино – Аракчино – Лагерная – Казан.
Татарстан транспорт прокуратурасы биргән мәгълүматлар буенча, Горький тимер юлының Казан регионы тимер юл станцияләренең һәм туктау пунктларының күбесендә гражданнарның тимер юллар аша чыгу урыннарын тәртипкә салу чаралары җәяүлеләр агымының характерын һәм күпме кеше катнашуын исәпкә алып күрелмәгән, моның өчен кирәкле кичү урыннары җиһазландырылмаган.
Тимер юл транспорты объектларында производствода булмаган җәрәхәт алу очраклары арасында түбәндәгеләрне аерып күрсәтергә була: килә торган поезд алдында билгеләнмәгән (ярамаган) урында тимер юллар буенча бару; поезд хәрәкәте вакытында җәяүлеләр өчен түшәмәдә (җәяүлеләр кичүендә) тору; вагон белән платформа арасына төшеп китү; билгеләнмәгән (ярамаган) урында платформага менәргә тырышу.
Моннан тыш, яшүсмерләрнең тимер юлларда җәрәхәтләр алу сәбәпләреннән балигъ булмаганнар арасында Тимер юл транспортында гражданнарның иминлеге кагыйдәләрен бозуның аянычлы нәтиҗәләре ихтималы турында аңлату эшләренең канәгатьләндерерлек булмавын күрсәтергә була.
Барлыкка килгән вәзгыятьне исәпкә алып, Вәкаләтле вәкил Татарстан Республикасы мәгариф һәм фән министрына укучылар һәм ата-аналар белән тимер юл транспорты  объектларында бәхетсезлек очракларын кисәтүгә юнәлтелгән кирәкле аңлату эшләрен оештыру мәсьәләсе буенча мөрәҗәгать итте.

2011 елның август аенда Вәкаләтле вәкил исеменнән эш йөртүчеләр катнашында транспорт инфраструктурасы объектлары кысаларында балигъ булмаганнарның электр җәрәхәтләре алуын кисәтү һәм кешеләрнең җәрәхәт алу куркынычы янаган зоналарда законсыз булуы белән бәйле хокук бозуларны булдырмый калуга юнәлтелгән чаралар турында Татарстан транспорт прокуратурасында ведомствоара киңәшмәдә фикер алышу булды. Киңәшмә нәтиҗәләренә нигезләнгән беркетмәдә тимер юл юлларына, вагоннар тору урыннарына, транспорт инфраструктурасының югары хәвефле бүтән объектларына рөхсәтсез чыгу урыннарын ябуга карата чаралар күрү, административ тәҗрибәне анализлау, кешеләрнең җәрәхәтләнү очраклары буенча тикшерүләр үткәрүне оештыру һ.б. турында хөкем чыгарылды. Вәкаләтле вәкил, үткәрелгән чаралар тимер юл транспортында вәзгыять киеренкелеген бетерергә мөмкинлек бирәчәк, дип саный.
Халыкны хокукый агарту, 
кеше хокукларын яклау өлкәсендә
төбәкара һәм халыкара хезмәттәшлек

Соңгы еллар эчендә җәмгыятьтә хокукый агартуның ролен һәм урынын бәяләүдә үзгәрешләр күзәтелде, ләкин гражданнарның күп өлеше үзенең хокуклары һәм ирекләре турында белеп бетерми.

2011 елда халыкны хокукый агарту бурычларын тормышка ашыру, массакүләм мәгълүмат чаралары белән үзара мөнәсәбәттә торып, кеше хокуклары турында белемнәрне укучылар арасында таратуга ярдәм итәчәк чаралар оештыру һәм үткәрү, шулай ук хокукый характердагы мөһим мәсьәләләр буенча чаралар уздыру аша башкарылды. 
Һичшиксез, хокукый агартуның нәтиҗәле системасын төзү дәүләт хакимияте органнары, җирле үзидарә органнары, мәгариф, мәдәният учреждениеләре, массакүләм мәгълүмат чаралары, иҗтимагый берләшмәләр һәм бүтән оешмаларның үзара тыгыз хезмәттәшлегеннән башка мөмкин түгел. Вәкаләтле вәкил тәҗрибәсе моның ачык мисалы.

Вәкаләтле вәкил фикеренчә, хокукый тәрбия һәм белем бирүне балачактан башларга кирәк. Моны күздә тотып, Вәкаләтле вәкил тарафыннан Татарстан Республикасы Дәүләт Советына чираттагы парламент дәресе темасы бала хокукларын, кеше хокукларын яклау булсын дигән тәкъдим кертелде. Дәүләт Советы әлеге идеяне хуплады һәм 2011 елның көзендә барлык республика мәктәпләрендә «Мин бала! Мин граждан!» дип аталган парламент дәресе узды.
Гражданнарның хокуклары һәм ирекләре турында белемне тарату һәм тирәнәйтү максатларында, парламент дәресе кысаларында «Минем хокукларым һәм бурычларым» балалар рәсеме, «Минем хокукларым һәм бурычларым» агитация плакатлары, «Баланың хокуклары һәм бурычлары. Үземне ничек якларга икәнен мин беләм!» мәктәп стена газеталары конкурслары һәм мәктәп эсселары бәйгесе үткәрелде.
Үсеп килүче буынны кеше һәм граждан хокукларын һәм ирекләрен гамәлгә ашыру һәм яклау мәсьәләләре буенча хокукый агарту – актив тормыш позициясен, югары хокукый культура булдыруның, хокукның өске баскычта булырга тиешлеген һәм кеше, аның хокукы һәм ирекләре асылының кыйммәтен аңлауның нигезендә булырга тиешле фактор.
Парламент дәресе-2011 кысаларында Вәкаләтле вәкил тарафыннан тәүге тапкыр Татарстан Республикасында Бала хокуклары буенча вәкаләтле вәкил аппараты һәм Татарстан Республикасы Яшь юристлар ассоциациясе вәкилләре белән берлектә халыкка юридик ярдәм күрсәтү буенча телефон «кайнар элемтә»се оештырылды. «Кайнар элемтә»гә бер эш көне эчендә 67 шалтырау кабул ителде. Бу исә гражданнарга юридик ярдәм күрсәтүнең әлеге рәвешен игътибарга лаек һәм эшчәнлектә алга таба да куллана алырлык, дип санарга мөмкинлек бирә.
Халык өчен ачык юридик ярдәмне гражданнар Кеше хокуклары буенча вәкаләтле вәкил тарафыннан «Россия пенсионерлары берлеге» Гомумроссия иҗтимагый оешмасының Татарстан Республикасы буенча төбәк бүлеге белән берлектә айның һәр өченче чәршәмбесендә оештырыла торган Хокукый ярдәм көннәрендә алырга мөмкин. 
Хокукый ярдәм көннәрендә Вәкаләтле вәкил аппараты хезмәткәрләре, Татарстан Республикасы прокуратурасы, «Татарстан Республикасы Адвокатлар палатасы», «Татарстан Республикасы Нотариаль палатасы» коммерциягә карамаган оешмалар, Татарстан Республикасы Хезмәт, халыкны эш белән тәэмин итү һәм социаль яклау министрлыгы, Татарстан Республикасы Юстиция министрлыгы, Татарстан Республикасы Дәүләт торак инспекциясе, Кулланучылар хокукларын яклау һәм кеше иминлеге өлкәсендә Федераль күзәтү хезмәтенең Татарстан Республикасы буенча идарәсе, Россия Пенсия фондының Татарстан Республикасы буенча бүлегеннән вәкилләр катнаша. 2011 елның гыйнварыннан декабрь аена кадәр  консультация алган гражданнарның гомуми саны 657 кеше тәшкил итте.
Халыкны хокукый агарту эше кысаларында Вәкаләтле вәкил социаль яктан әһәмиятле темалар буенча Хокук белемнәре мәктәбе дәресләрен оештыру тәҗрибәсен дәвам итте. Яңа уку елында Мәктәп тыңлаучыларның аудиторияләре максатларга кагылышлы берләштерелде:
хәрби хезмәткә чакырылучылар һәм аларның ата-аналары өчен: Казан, Зеленодольск, Чаллы, Түбән Кама, Лениногорск шәһәрләрендә Татарстан Республикасы Хәрби комиссариаты белән берлектә дәресләр үткәрелде; тыңлаучыларның гомуми саны 1383 кеше булды;

пенсионерлар өчен: «Россия пенсионерлары берлеге» Гомумроссия иҗтимагый берләшмәсенең Татарстан Республикасы буенча төбәк бүлеге белән берлектә «Гражданнарның дәүләт органнарына һәм җирле үзидарә органнарына мөрәҗәгать итү хокукы», «Торакны яхшыртуга мохтаҗ  гражданнарга аны бирү шартлары һәм тәртибе», «Инвалидлык билгеләү шартлары һәм тәртибе», «Пенсиягә кагылышлы законнар» темаларына дүрт дәрес үткәрелде, лекция укучылар һәм доклад сөйләүчеләр сыйфатында профильле министрлык һәм ведомстволар вәкилләре катнашты; тыңлаучыларның гомуми саны 251 кеше булды;
иректән мәхрүм итү урыннарындагы затлар өчен: Федераль җәза үтәтү хезмәтенең Татарстан Республикасы буенча идарәсе белән берлектә Вәкаләтле вәкил, барлык төзәтү учреждениеләрендә күрсәтү өчен, иректән мәхрүм итү урыннарындагы гражданнарның хокукларын яклау мәсьәләләренә багышланган видеороликлар эшләнде һәм төшерелде.

Халыкны хокукый агарту эшенә җәмәгать ярдәмчеләре дә җәлеп ителде. Азнакай  муниципаль районында дәресләр алдан төзелгән график тәртибендә үткәрелә («Хезмәт һәм халыкны эш белән тәэмин итү өлкәсендә гражданнарның хокукларын саклау», «Салымга кагылышлы законнар», «Бала хокуклары турында конвенция» һ.б. темалар), Мөслим  муниципаль районында – аеруча ерак урнашкан җирлекләрдә Мәктәпнең күчмә дәресләре булды («Социаль хезмәт күрсәтүләр җыелмасыннан файдалану шартлары», «Ана капиталы» һ.б. темалар), Алабуга муниципаль районында өлкәләр буенча шәһәр гомуми белем бирү учреждениеләрендә «Алабуга инициативасы» депутатлар төркеме белән бергә «Торак-коммуналь хуҗалык: сораулар һәм җаваплар» темасына Хокук белемнәре мәктәбе дәресләре үткәрелде.
Халыкны хокукый агарту эше тәҗрибәсе халык арасында хокук белемнәрен алуга югары дәрәҗәдә сорау һәм түләүсез хокук ярдәмен алуга ихтыяҗ булуны күрсәтте. Вәкаләтле вәкил күп тапкырлар хокукый агарту системасын төзү өчен дәүләт органнары белән җирле үзидарә органнарын гына түгел, ә югары уку йортларының юридик факультетлары студентларын, юридик консультацияләр, гражданлык җәмгыяте институтларын актив кушуның таләп ителүен билгеләп үтте. Хокукый агартуның бай ресурсына массакүләм мәгълүмат чаралары ия, әмма әлеге тематика буенча күпчелек гражданнар өчен аңлаешлы мәгълүмати материалны үз эчен алган даими рубрика һәм тапшыруларның булмавы кызганыч. Моның белән бергә Вәкаләтле вәкилнең рәсми сайтында «ММЧ дайджесты», «Юридик консультация» рубрикалары алып барыла һәм даими яңартыла. Аларда гражданнарның хокукларын яклауга кагылышлы мөһим статьялар һәм сорауларга җаваплар урнаштырыла.
2012 елның 15 гыйнварыннан үз көченә кергән «Россия Федерациясендә түләүсез юридик ярдәм турында» Федераль закон һәм «Татарстан Республикасында гражданнарга түләүсез юридик ярдәм күрсәтү турында» Татарстан Республикасы Законын кабул итү республикада хокукый культура дәрәҗәсен күтәрергә юнәлтелгән чаралар комплексын эшләргә һәм тормышка ашырырга мөмкинлек бирә.
Вәкаләтле вәкил эшендә зур әһәмияткә ия башка юнәлешләрдән төбәкара һәм халыкара хезмәттәшлекне күрсәтергә мөмкин.

 2011 елның июнендә Татарстан Республикасында Кеше хокуклары буенча вәкаләтле вәкил Баку шәһәрендә (Әзәрбәйҗан) узган Халыкара конференциядә «Милли азчылыклар һәм мигрантларның мәдәни хокуклары: хокукый аспектлар һәм имплементация» темасы белән катнашты. Анда Вәкаләтле вәкил Татарстан Республикасында халыклар арасындагы мөнәсәбәтләр өлкәсендә республикада алып барыла торган эш тәҗрибәсе белән уртаклашты.
Татарстан Республикасында Кеше хокуклары буенча вәкаләтле вәкил Омбудсмен Европа институты әгъзасы булып тора, моның белән бергә әлеге берләшмә тарафыннан үткәрелә торган чараларда катнаша. Вәкаләтле вәкил 2011 елның 23-24 сентябрендә Нови Сад шәһәрендә (Сербия) узган «Омбудсменнарның көндәлек эше: проблемалар һәм җаваплар, тәҗрибә уртаклашу» халыкара конференциясендә катнашуның файдалы булуын әйтте. Мондый дәрәҗәдәге чараларда катнашу, бер яктан, Татарстан Республикасында Кеше хокуклары буенча вәкаләтле вәкилнең кеше һәм гражданның хокукларын һәм ирекләрен яклау эшендәге эшләү тәҗрибәсе турында хезмәттәшләренә мәгълүмат җиткерергә мөмкинлек бирсә, икенче яктан, башка хокук яклаучылар тарафыннан тупланган тәҗрибәне кулланып, үз эшчәнлегенең нәтиҗәлелеген арттырырга ярдәм итә.
Шуны билгеләп үтү зарур: 2011 елның декабрендә Татарстан Республикасында Кеше хокуклары буенча вәкаләтле вәкилгә Азия Кеше хокуклары буенча вәкаләтле вәкилләре (омбудсменнары) ассоциациясенең хакыйкый әгъзасы статусы бирелде. Бу башка дәүләтләрнең омбудсменнары белән конструктив элемтәләрне ныгытырга һәм Вәкаләтле вәкилнең нәтиҗәле эшчәнлеген күтәрергә зур мөмкинлек бирәчәк.
Йомгак
Узып киткән елда республикада кеше тормышының мөһим өлкәләрендәге хәлне яхшырту юнәлешендә эшләү дәвам итә. Мәгариф, торак, сәламәтлек саклау, спорт өлкәсендә республика күләмендә үткәрелә торган чаралар уңышлы тормышка ашырылды. Вәкаләтле вәкил фикеренчә, башкарыла торган эш кеше хокукларын югары кыйммәт дип карауга нык бәйле.

Вәкаләтле вәкил, уңай бәя бирүгә карамастан, әлеге докладта күрсәтелгән проблемаларны алга таба хәл итүнең зарурлыгын ассызыклый. Вәкаләтле вәкил шулай ук әлеге докладта урын алган нәтиҗә, теләк-тәкъдимнәр күтәрелгән мәсьәләләрне карап тикшерү кайсы органның компетенциясенә карый, шул дәүләт органының даими игътибарында торасына ышанычын белдерә. Вәкаләтле вәкил элеккечә кеше һәм гражданның хокукларын һәм ирекләрен саклау һәм яклау мәсьәләләрендә дәүләт хакимияте органнары, җирле үзидарә органнары һәм гражданлык җәмгыяте институтлары белән хезмәттәшлек итәргә әзер. Вәкаләтле вәкил тарафыннан кеше һәм гражданның хокукларын һәм ирекләрен саклау һәм яклау мәсьәләләренә кагылышлы уртак эшнең түбәндәге юнәлешләре тәкъдим ителә:
бозылган кеше хокукларын гражданнарны дәүләт хакимияте органнары җитәкчеләре белән берлектә кабул итү, шулай ук гариза бирүчеләрнең шикаятьләре буенча уртак тикшерүләр үткәрү юлы белән кире кайтару буенча чараларны гамәлгә ашыру;
кеше хокукларын тупас һәм/яки күпләп бозу очракларының сәбәпләрен анализлау, ахырда аларны бетерүгә караган теләк-тәкъдимнәр бирү;

кеше һәм гражданның хокукларын һәм ирекләрен саклау һәм яклау мәсьәләләре буенча ведомствоара комиссияләрдә һәм эшче төркемнәрдә катнашу;

кеше һәм гражданның хокукларын һәм ирекләрен саклау һәм яклау өлкәсендә Татарстан Республикасы законнарын камилләштерү буенча тәкъдимнәр эшләү;

кеше һәм гражданның хокукларын һәм ирекләрен саклау һәм яклау эшендә гражданлык җәмгыяте институтларын үстерү;

халыкны хокукый агарту, халыкка түләүсез юридик ярдәм күрсәтүне оештыру.

Бу вакытта Татарстан Республикасында Кеше хокуклары буенча вәкаләтле вәкил үз эшчәнлегендә һәрвакытта Татарстан Республикасы территориясендә хокук һәм ирекләрне дәүләт тарафыннан яклауга гарантияләрне ныгыту, кеше һәм гражданның бозылган хокукларын кире кайтаруга булышлык күрсәтү өчен үзенең мөмкинлекләрен бөтен көченә кулланачак.
Татарстан Республикасында

